
Mae’r Urdd yn gallu cadw ei gweithgareddau a’i
llwyddiannau yn ddirgelwch i weddill y boblogaeth ond
drwy lwc cyrhaeddais Ganolfan Hamdden Llantrisant i
glywed canu, swn, hwyl a chwerthin yn llenwi’r neuadd
fawr.

Roedd Jambori yr Urdd yn ei anterth. Martyn Geraint
a’r Band yn cael hwyl ar y llwyfan ac ymateb anhygoel
gan dros 600 o blant yn y gynulleidfa. Weithiau, yng
nghanol berw bywyd, mae angen gweiddi mas — a dyna
oedd y plant yn cael cyfle i wneud y bore hwnnw cyn
gwyliau hanner tymor Chwefror. Yn bwysicach na
hynny roedd yr anogaeth a’r cyffro i gyd yn digwydd
drwy gyfrwng y Gymraeg.

Mae’'n amlwg fod na fwynhad mawr wedi bod ar
ddysgu a chanu’r caneuon yn yr ysgol wrth ymyl y
piano ond roedd cael eu canu gyda Martyn Geraint a
band proffesiyniol o’r radd flaenaf yn wefr arbennig.
Roedd drymiau Graham Land a gitar Myfyr Isaac yn
rhoi sglein ar berfformiad y plant ac o fewn eiliadau
roedd pawb ar ei traed yn gweiddi a stompio i swn y
gerddoriaeth.

Os oedd na un neges yn dod o’r bore hwnnw, y neges
oedd — mwynhau — enjoio. A dyna sy’n gwneud hi mor
bwysig i roi cyfle i blant ac oedolion ddysgu a siarad
Cymraeg. Mae’n rhoi dimensiwn ychwanegol i fywyd
ac yn ein galluogi i fwynhau profiadau newydd a
gwahanol. Ar Ddydd Gwyl Dewi (a phob dydd arall)
ewch allan i fwynhau a mynnwch gael hwyl yn
Gymraeg.

Rhif 155

Menna Lewis yn derbyn gwobr Myfyriwr y
Flwyddyn Cwrs Technoleg Gwybodaeth Coleg
Pontypridd a Menter Iaith oddi wrth John Walter
Jones, Prif Weithredwr Bwrdd yr Iaith Gymraeg
(gweler tudalen 9)

Y Plant yn Rhagori Unwaith Eto

Daeth cannoedd o gynhyrchiadau i Gystadleuaeth Gyl
Ddewi Tafod Eldi ac mae’n bleser rhoi cyfle i ddangos
peth o’r gwaith buddugol yn y rhifyn hwn.

Diolch arbennig i athrawon yr holl ysgolion a
gymerodd ran yn y gystadleuaeth eleni. Trwy roi trefn ar
yr holl gynnyrch roeddent wedi gwneud y gwaith o
ddosbarthu’r gwaith i’r beirniaid llawer yn haws.

Fe roddwyd amserlen tyn iawn i’r beirniaid ymdrin 8’r
torreth o gynnyrch ac rydym yn ddyledus iawn iddynt
am wneud y gwaith yn brydlon.

Diolch i Betsi Griffiths
gystadleuaeth boblogaidd hon.

am drefnu a llywio’r

Y LLYS YN PENDERFYNU

Disgwylir gwrandawiad cyn diwedd mis Mawrth i
benderfynu a oes hawl gan Gyngor Sir Rhondda Cynon
Taf roi caniatad cynllunio ar gyfer ysgol gyfun newydd
yng Ngarth Olwg, Pentre’r Eglwys.

Rhoddwyd gwys ar y cyngor sir gan Gyngor Cymuned
Llanilltud Faerdref i’w hatal rhag parhau gyda’r Cynllun
Cyllido Preifat. Mae hyn yn dilyn cyfarfod cyhoeddus
tanbaid a gynhaliwyd ar ddechrau mis Chwefror lle bu
carfanau o blaid ac yn erbyn y cynllun yn dadlau eu
hachos.

GOLYGYDD
Penri Williams
029 20890040

LLUNIAU
D. J. Davies
01443 671327
CHWARAEON
Martin Huws
029 20811413
ERTHYGLAU
Dafydd Huws
HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar y 2" Ebrill 2001
Erthyglau a straeon
i gyrraedd erbyn
21 Mawrth 2001

Y Golygydd
Hendre 4 Pantbach
Pentyrch
CF15 91G
Ffén: 029 20890040

Argraffwyr:

Gwasg Morgannwg
Uned 27, Ystad Ddiwydiannol
Mynachlog Nedd
Castell Nedd SA10 7DR
Ffon: 01792 815152

Apél
Eisteddfod yr
Urdd
Caerdydd 2001

SIOE
FFASTWN

Yn Neuadd y Pentref
Pentyrch
Nos Wener, 9 Mawrth

CAERDYDD
“ ar Feo

Urdd 2001

Ffon: 029 20890101

Talwrn y
Beirdd

o CLWBYBONT
B Pontypridd

Nos Wener, Mawrth 2, Disgo,
Twmpath a Cawl Gwyl Ddewi
Nos Fercher, 7 Mawrth,
Sesiwn Jazz

Rygbi Rhyngwladol
ar y Sgrin Fawr
3 Mawrth — Cymru v Iwerddon
17 Mawrth — Ffrainc v Cymru

4 N
Merched y Wawr

Cangen y Garth
Cinio Gwyl Ddewi
yn “Villagios”
yr Eglwys Newydd.
Nos Fercher, 14°® Mawrth.

CYDNABYDDIR CEFNOGAETH v
BWRDD YR IAITH GYMRAEG ) (
I'R CYHOEDDIAD HWN A
Os oes angen gwybodaeth o unrhyw fath am yr iaith
Gymraeg, galwch y LLINELL GYSWLIT...

0845 6076070

Llun - Gwener 10.00am - 12.30pm, 1.30 - 3.30pm
cyfradd galwadau lleol

Hwyl a Hoe
i John?

Mae John yn ddeng mlwydd oed.
Mae ganddo chwaer bymtheg oed
sydd ag anawsterau dysgu a man
anableddau a brawd 8 oed sydd
hefyd ac anawsterau dysgu. Mae
Mam John yn dioddef gyda
phroblemau iechyd meddwl sydd
yn golygu ei bod yn gorfod gadael
y teulu yn achlysurol er mwyn cael
help a chefnogaeth arbenigol.

Mae John wedi hen arfer ag
ymdopi gyda gofalu am ei frawd a'i
chwaer ac wedi gorfod aeddfedu yn
gyflym a chymryd -cyfrifoldebau
mawr. O ganlyniad nid yw'n
gyfarwydd a chael y math o fywyd
cymdeithasol byddai'r rhan fwyaf o
blant 10 oed yn ei gael ac anaml
gall fynychu gweithgareddau tu
allan it ysgol oherwydd ei
gyfrifoldebau fel cynhaliwr ifanc.
Er mai Saesneg yw iaith Mam John,
mae John a'i frawd a'i chwaer yn
dewis siarad Cymraeg o fewn y
cartref a phan ofynnwyd i John a
hoffai gael gwirfoddolwr/wraig i
fynd ag ef allan unwaith yr wythnos
ei ymateb oedd — " licen i gael
rhywun sydd yn siarad Cymraeg".

Os ydych chi'n credu y byddech
yn mwynhau yr her o fod yn gyfaill
i John a mynd ag ef allan yn
rheolaidd iddo gael seibiant o'r
cartref cysylltwch & Eleri Griffiths
cyn gynted 4 phosibl 01443
485337. Nid oes angen unrhyw
gymwysterau na phrofiad ond bydd
cyfweliadau anffurfiol yn cael eu
cynnal. Darperir cefnogaeth,
hyfforddiant a chostau treuliau.

Manylion — 029 20890040.
- J

Os am

DIWNIWR

PIANO

Cysyllter &

Hefin Tomos

16 Llys Teilo Sant,

Y Rhath
CAERDYDD

Ffén: 029 20484816

3

CLWB Y DWRLYN

Cinio Gwyl Ddewi
Dydd Sul, 4 Mawrth
Yn Nhy’r Isha
Gwr gwadd:
Clive Rowlands

Bowlio Deg yn y Bae
Nos Fercher 4 Ebrill

Manylion: 029 20890101




TONYREFAIL

Giohebydd Lleol: D.J. Davies

Yn 101

Mae blwyddyn wedi mynd heibio
ers i mi ysgrifennu am benblwydd
Mrs Sal Evans Tylcha -Wen yn
gant oed ac ar y 25ain o Chwefror
bydd yn gant ag un. Mae yn dal yn
syndod o dda ac yn fyw ei meddwl
ag ysbryd. Mae yn cael y gofal
gorau posib gan ei theulu a
Gwasanaethau Cymdeithasol. Mae
yn dal i fyw yn ei thy ar ben ei hun
ac fel brenhines. Treuliais orig fach
yn ei chwmni yr wythnos ddiwethaf
a chael llun ohoni. Pob bendith iddi
a dymuniadau gorau.

Marwolaeth

Ar y 23ain o Ionawr daeth y
newydd trist am farwolaeth Mrs
Charlotte Roberts Heol y Gilfach
Tonyrefail. Mam un o’n aelodau ni
yng Nghapel y Ton sef Mrs
Myfanwy Hunt ai chymar John,
sydd wedi edrych ar ei hol ers
blynyddoedd, ac wedi rhoi’r gorau
posib iddi ar ei haelwyd. Mae iddi
fab hefyd Dyfrig, sydd yn byw yn
swydd Caergrawnt. Roedd Mrs
Roberts yn un o deulu mawr a’r ola
ohonynt, ag yn byw yn Gilfach
Goch ac wedi ei chodi yn Eglwys
Fedyddiedig Calfaria. Collodd ei
gwr John rai blynyddoedd yn Ol.
Roedd e’n un o deulu cerddorol ac
aelodau ffyddlon yn Libanus
Gilfach.

Ar fore Dydd Llun y 29ain o
Ionawr bu’r gwasanaeth angladdol
yn y ty ag ym Mynwent Y Tran
Tonyrefail Y prif alarwyr oedd
Myfanwy a John y ddwy ferch Dr.
Sian a James a’r ddwy ferch Katie a
Anna, Sioned a’i chymar John Ellis,
a theulu Dyfrig. Mr Bill Phillips
Calfaria Gilfach Goch oedd a gofal
y gwasanaeth yn y t§ ag ar lan y
bedd. Cydymdeimlad dwys a’r
teulu.

Mae Sioned yn gantores
broffesiynol ac mae wedi cael
cyngerdd mawr yng Nghaer yn
ddiweddar a bu ei thad a’i mam i
fyny ar yr achlysur. Mae Sioned a
John yn byw yn yr Wyddgrug.

Meithrin Thomastown.
Braf yw gweld fod yr ysgol feithrin
yn mynd yn ei flaen o nerth i nerth

Mrs Sal Evans

o dan arweinyddiacth Mrs Jan
Richards. Mae cael gweld
brwdfrydedd ei chynorthwywyr yn
galondid - nid bach o waith yw
cynnal menter fel hyn. Galwais i
fewn yr wythnos ddiwethaf a chael
ei bod o dan archwiliad. Bydd rhaid
aros wythnos neu ddwy am
ganlyniad a gobeithio cael newydd
da.

Mae un o’r staff sydd wedi bod
yno ers wyth mlynedd yn gadael sef
Mrs Jane Griffiths. Mae wedi
symud i Hengoed i fyw, a’r ffordd
yn bell 1 deithio bob dydd. Pob
hwyl a diolch iddi am ei
gwasanaeth diflino.

Mae Mrs Helen Rodgers wedi
priodi & bachgen o Donyrefail ac yn
byw yma. Mae hithau wedi bod yn
gysylltiedig a’;r feithrin ers pum
mlynedd, ag mae merch arall Ms
Hayley Boyle wedi dechre 1
gymryd lle Mrs Griffiths. Mae yna
19 o blant yn y meithrin, a chriw
reit dda ar fore Gwener yn y Ti a
Fi.

Ysgol Gymraeg Tonyrefail.

Mae Mr Marc Rees wedi ei
apwyntio yn Brif Athro ar yr ysgol
yn sgil penodiad y Brif Athrawes
bresennol yn Benaeth Ysgol
Gymraeg Llantrisant. Mae Mr Rees
yn hannu o Flaenannerch yng
Ngheredigion ag yn ddirprwy

Brifathro yn Ysgol Gymraeg
Castellau ar hyn o bryd.
Capel Y Ton

Ryw dair wythnos yn 6l cafodd
Miss Nansi Lewis niwed 1’w throed
a da yw clywed ei bod yn gwella yn
ara deg. Bu yn sefyll gyda’i chwaer
ym Mhorthcawl a pherthnasau
eraill ond mae wedi dychwelyd ir
Ton erbyn hyn.

Mae Mr Dilwyn Llewelyn, Mrs
Cassie Entwhistle, Mrs May
Edwards cyn-aelodau Ainon cyn
1’r drysau gau, Mrs Fanw Williams
gynt o Dylcha-wen a Mr Robert
Pope cyn Swyddog Gwasanaethau
Cymdeithasol cystal ag sydd i
ddisgwyl yng Nghartref Gelliseren.
Mae Mrs Gwennie John yn dal yn
ysbyty Dewi Sant, a Mrs Mary
Church, Mrs Mary Williams
Llysyrefail a Mrs C. Buck
Tynybryn y tair yn ei 90au ac yn
dal yn weddol.

Bowlio Dan Do

Llongyfarchiadau mawr i Michael
Prosser ar ennill pencampwriaeth
Cymru yn Bowlio Dan Do sengl yn
Llanelli. Mae Michael wedi bod yn
bowlio ers oedd yn ifanc iawn ac
wedi cael tipyn o Iwyddiant. Bu yn
dal pencampwriaecth ddwbl o’r
blaen. Mae yn fab i Mr a Mrs
D.Prosser, Parklands. Mae’r fam yn
hannu o Dalacharn yn Sir
Gaerfyrddin, cyfarfu’'r ddau ar
wyliau yn Blackpool.

Ysgol Feithrin Thomastown



PENTYRCH

Giohebydd Lleol: Bethan Griffith

Penblwydd Hapus

Gwell hwyr na hwyrach! Dathlodd
Thelma Jones, 14 Cefn Bychan ei
phenblwydd yn 90 oed ar ddiwrnod
‘Dolig. Bu Thelma i ffwrdd yn yr
Alban dros ei phenblwydd yn aros
gyda’i theulu, ond trefnwyd partion
ar ei chyfer yn y Mission Hall ar ei
dychwelyd ac yna yng Ngwesty
Ansawdd ar y 27ain o Ionawr.
Gobeithio i chi fwynhau’r dathlu, a
phob dymuniad da i chi oddi wrth
eich ffrindiau lu ym Mhentyrch.

Neuadd y Pentref

Ar Nos Wener 6ed o Ebrill, mi
fydd y neuadd yn dathlu ei
phenblwydd yn 25. Mae ‘na
gyngerdd wedi ei threfnu gyda Cor
Meibion Pendyrus yn cymeryd
rhan. Trefnwyd y noson gan ei bod
hi’n debyg bu’r cor yn y gyngerdd
agoriadol 25 mlynedd yn 6l, ac yn 'y
dathliadau yn 10 mlwydd oed.
Dwi’'n siwr fydd galw mawr ar y
tocynnau. Os oes awydd arnoch
ddod i’r noson, mae’r tocynnau yn
£5 yr un, ac mi fyddant ar werth yn
siop Follis cyn bo hir, neu ar gael o
aelodau’r pwyllgor.

Merched y Wawr

Yn ein cyfarfod misol Mis
Chwefror, trefnwyd noson yng
nghartref Anne Hughes, Heol y
Parc, i godi arian i’r Urdd. Cafwyd
noson Iwyddiannus wrth 1 ni
fwynhau noson o gaws a gwin,
prynu o’r bwrdd coch(gan iddi
ddigwydd fod yn Noson San
Ffolant), a cheisio dyfalu pwy oedd
y priodfab a’r priodferch yn y
lluniau priodas ! Codwyd dros £200
yn ystod y nosweth.

Ein diolch mwyaf i Anne am
gynnal y noswaith yn ei chartref, ac
1 Gareth a’r plant am ddodi fyny
gyda tua 30 o fenywod yn eu ty!

Noson y Teulu

Daeth criw o blant brwdfrydig ac
oedolion llai heini i’r noson a
gynhaliwyd gan Glwb y Dwrlyn yn
Ysgol Creigiau ar 9ed Chwefror.
Diolch arbennig i Dewi Hughes am
drefnu gémau’r plant ac i Peter
Griffiths am alw’r Twmpath
Dawns.

YSGOL CREIGIAU

Techniquest
Aeth Dosbarth 5 i Techniquest.
Aethom ni i'r blanedfa i ddysgu am
y gofod cyn llenwi'n Cardiau
Teithio gyda gwaith yn y neuadd
arddangosfa.

Pél rwyd

Chwaraeodd dau dim Ysgol
Creigiau yn erbyn Radur. Roedd y
sgor yn gyfartal 1 Flwyddyn 5, 0-0.
Sgor Blwyddyn 6 oedd 1-0 i Radur
ond roedd pawb wedi chwarae'n
dda.

Rosfa a Plwmbo

Daeth Rosfa a’i ffrind Plwmbo 1
wneud sioe hud o flaen yr Adran
Gymraeg a’r Feithrin ac roedd
pawb wrth eu boddau y plant bach,
y plant mawr a'r “plant hin!"

Gwellhad Buan

Dymunwn wellhad buan i Mari
Elin, Penmaes, sydd wedi bod yn
Ysbyty Singleton, Abertawe am
gyfnod yn dilyn ymweliad & De
Affrica.

Sgio

Unwaith eto eleni aeth criw
brwdfrydig o aelodau Clwb vy
Dwrlyn 1 sgio i Kitzbuhel, Awstria.
Efallai nad yw eu cyflymdra yn
agosau i raswyr lawr rhiw yr enwog
Hahnenkamm ond roedd rhai wedi
ceisio ei goncro er ei fod mor serth.

Y Fari Lwyd (Luke Stanbury)
gyda Morgan Williams y Sarjant
a Lowri Hughes

Taith Biwt a Bro

Daeth dau fasgot eisteddfod yr
Urdd i Ysgol Creigiau i ddangos
beth rydych yn gallu gwneud yn yr
eisteddfod gan ei bod yn dod i
Gaerdydd eleni. Roedd plant yr
Adran Saesneg wrth eu boddau
gyda’r sioe ddwyieithog ac fe
ddysgodd pawb o'r ddwy Adran
rywbeth newydd am yr eisteddfod.
Gwych!

Croeso

Croeso n6l i Mr Williams a hwyl
fawr i Mr Davies. Diolch yn fawr
am yr holl waith caled.

Cyngerdd Christian

Roedd hi’n fraint i Gor yr Ysgol
gael cymryd rhan yng Nghyngerdd

Christian yn Eglwys Gadeiriol
Llandaf. Roedd yn gyngerdd
arbennig a braf oedd clywed Katie'n
canu eto. Codwyd llawer o arian 1
Sefydliad y Galon er cof am
Christian.

Tocynnau Cyfrifiadur Tesco
Rydym yn casglu tocynnau i gael
offer cyfrifiadur

i'r ysgol felly os ydych yn siopa yn
Tesco, cofiwch amdanom.



YSGOL GYMRAEG TONYREFAIL

PENODIADAU

Penodwyd Ms Diane Edwards fel
Nyrs Feithrin dros-dro yn lle Mrs.
Lynne Donovan tra ei bod hi yn
gwella yn dilyn llawdriniaeth yn
ddiweddar.

Ar 31 ain Ionawr penodwyd Mr.
Mark Rees fel Pennaeth newydd yr
ysgol i olynu Mrs Susan Preece pan
fydd hi yn ein gadael i ddechrau yn
ei swydd newydd fel Pennaeth
Ysgol Gynradd Gymraeg
Llantrisant ar 6l y Pasg. Mae Mr
Rees yn Ddirprwy Bennaeth yn
Ysgol Gynradd Gymraeg Castellau
ar hyn o bryd. Edrychwn ymlaen yn
fawr 1'w groesawu atom ar
ddechrau Tymor yr Haf, a
gobeithiwn y bydd yn hapus iawn
gyda ni.

LLONGYFARCHIADAU
Dymunwn yn dda i Mrs Luned
Jones a'i gwr Iwan ar enedigaeth
efeilliaid, Heledd a Lowri, ar 15fed
Chwefror, y ddwy yn pwyso dros
chwe phwys yr un!

Llongyfarchiadau i Mrs Val
Poreh (ysgrifenyddes) a'i gwr Mike
ar ddathlu eu Priodas Arian ar
ddiwedd mis Ionawr, a hefyd i Mrs.
Lynne Donovan a’i gwr Steve ar
ddathlu pum mlynedd ar hugain
gyda'i gilydd ar 2lain Chwefror.
Dymuniadau gorau i'r ddau gwpwl
am y pum mlynedd ar hugain
nesaf !

YMWELIADAU ADDYSGOL
Aeth disgyblion Blwyddyn 4 a 5 ar
ymweliad addysgol i Orsaf Bwer
“Oldbury’ fel rhan o'u gwaith
gwyddonol am y tymor yng
nghwmni eu hathrawon Miss Nia
Downes a Mr. Firug Lloyd, gyda
un o'n rhieni, Mrs. Lorraine Daye
yn cynorthwyo.

Ar 23ain Ionawr, aeth bron i 100
o ddisgyblion ynghyd 4&’u
hathrawon i weld y Panto Cymraeg
yn y "Miwni' ym Mhontypridd - O
Crymbs! Dim Babra Bara!' Cyn
mynd, bur plant yn brysur yn
paratoi mygydau o anifeiliaid y
fferm i'w gwisgo yn y panto.
Mwynhawyd y panto gan bob un yn
6l y cyffro wedi iddynt
ddychwelyd.

Ar Fore Gwener, 16eg Chwefror
aeth disgyblion Blwyddyn 6 i
ymweld a&’r Cynulliad gyda'u
hathrawes Mrs. Jean Williams,
wedi ei chynorthwyo gan Mrs.

Pauline Harrison a Mrs. Cheryl
Williams. Cawsant gyfle 1 fynd o
amgylch rhai o brif “stafelloedd yr
adeilad argraffiadol yma ym Mae
Caerdydd, gan gynnwys y Brif
Siambr oedd yn 0l rhai yn siomedig
o fach!

URDD

Cyfarfu Cangen yr Urdd teirgwaith
yn ystod yr hanner tymor cyntaf. Ar
10fed Ionawr daeth y disgyblion a
chasgliad o gémau bwrdd a buont
yn cystadlu yn erbyn ei gilydd.
Trefnwyd Cystadleuaeth “Blind
Date' i ddathlu Santes Dwynwen ar
24ain lonawr. Trefnwyd y Noson
gan Miss. Nia Downes, gyda Mrs.
Jean Williams yn cynorthwyo.
Cafwyd llawer iawn o hwyl a sbri y
noson honno, a chlywyd vy
chwerthin 1 lawr ar Sgwar
Tonyrefail! Diolchwn 1 Danny
Grehan am drefnu gweithdy drama
ar 7fed Chwefror ac i’r staff am
drefnu gweithgareddau “parasiwt'.

CLWB CYFRIFIADUR

Bu'r Clwb yn cwrdd yn rheolaidd i
ddisgyblion hyn yr ysgol o dan
arweiniad Mr. Emyr John. Maent ar
hyn o bryd yn brysur iawn yn

paratoi safle gwe it ysgol.
Gobeithiwn y bydd yn barod ymhen
ychydig wythnosau.
YMARFERION RYGBI

Bu ymarferion yn parhau trwy'r
tywydd oer a gwlyb gyda
disgyblion Blwyddyn 4, 5 a 6 yn
cwrdd i ymarfer ar Nos lau bob
wythnos gyda Mr. Emyr John yn eu
hyfforddi. Hoffem weld rhai o'n
disgyblion yn dangos mwy o
ffyddlondeb i ymarferion yr ysgol
gan eu bod nid yn unig yn chwarae
i'T ysgol ond yn chwarae i dimau
Tonyrefail a Gilfach Goch.
Dewiswyd tri disgybl o Flwyddyn 6
i chwarae i dim rygbi Dan 11
Ysgolion y Rhondda, sef Nathan
Enoch, Christopher Smith a James
Tudor. Dymunwn yn dda iddynt.

PEL DROED

Bu tim pél droed yr ysgol, wedi'u
hyfforddi gan Mr. Eirug Lloyd, yn
cystadlu ym Mhencampwriaeth Pél
Droed yr Urdd ym Mhontypridd ym
mis Ionawr. Balch oeddem i’r tim
ddod yn 3ydd yn y gystadleuaeth.
Enillodd Keri Davies Blwyddyn 6
wobr am gael ei dewis fel y

chwaraewr gorau. Da iawn ti Keri.
Dal ati !

PROFIAD GWAITH

Roedd yn hyfryd medru croesawu
un o’n cyn ddisgyblion yn 0l i'r
ysgol ar brofiad gwaith - Joanne
Whitfield, disgybl ym Mlwyddyn
12, Ysgol Gyfun Llanhari. Daeth
Joanne atom rhwng S5ed a'r 9fed
Chwefror i brofi gweithio yn y
Feithrinfa o dan arweiniad Mrs.
Gwen Nadimi. Diolch i ti am dy
gymorth, a dymuniadau gorau yn
dy yrfa, Joanne.

GWASANAETHAU
ARBENNIG

Gwahoddwyd ein rhieni a
pherthnasau eraill i Wasanaethau
Dosbarth Blwyddyn 5 ar 26ain
Ionawr o dan arweiniad Mr. Eirug
Lloyd, a disgyblion Blwyddyn 1 ar
léeg Chwefror yn perfformio
gwasanaeth a chysylltiad agos i'w
thema ar “gartrefi' o dan arweiniad
Mrs. Ann Owen eu hathrawes.

Ar 6ed Chwefror daeth Mr.
Gwynallt Bowen i'r ysgol i siarad
ar disgyblion am y gwaith da sydd
yn digwydd yn "Hosbis T§ Hafan'.
Gadawodd fagiau it plant fynd
adref i gasglu ynghyd hen deganau
a dillad i'w rhoi yn anrhegion i'r
ysbyty. Cafwyd ymateb ffafriol
dros ben gan y mwyafrif helaeth o
deuluoedd yr ysgol a diolchwn
iddynt am hynny.

LLWYDDIANT
Balch oeddem i glywed fod tri o'n
disgyblion wedi ennill gwobrau yng
nghystadleuaeth Gwyl Ddewi
Tafod Eldi am y tro cyntaf eleni!
Cafodd Mason Roderick,
dosbarth Derbyn wobr am beintio
Ilun o't athrawes Mrs. Marilyn
Morgan, Celyn Ferris, Blwyddyn 4
am ysgrifennu cerdd am Y
Deinosoriaid', a James Mahoney,
Blwyddyn 6 am dynnu Illun Y
Gém'. Go dda chi!

SWYDD NEWYDD

Trist oeddem i ffarwelio ag aelod o
staff sydd wedi gofalu am blant
Meithrin yr ysgol yn ystod yr awr
ginio am dros ddeng mlynedd, Anti
Helen i'r disgyblion neu Mrs. Helen
Rogers i’r staff. Dymunwn yn dda
iddi yn ei rdl newydd yn
cynorthwyo yn y Cylch Meithrin yn
Nhrethomas, Tonyrefail, a
diolchwn yn fawr iawn iddi am ei
gwasanaeth 1 Ysgol Gymraeg
Tonyrefail dros y blynyddoedd.

ar waith yn Rhondda Cynon Taf
Ty Model, Llantrisant

01443 226386 )

CLYBIAU CARCO A GOFAL
PLANT AR EU FFORDD I'R
RHONDDA
Dyna’r newyddion gwych a
dderbyniwyd yn ddiweddar wrth 1
ni dderbyn grant am £74,000 i
ddarparu clybiau carco yn ysgolion
cynradd Cymraeg Bodringallt,
Bronllwyn, Llynyforwyn a
Llwyncelyn yn y Rhondda Fach a
Rhondda Fawr - o’r diwedd y
mae’r Fenter yn gallu cynnig yr un
math o wasanaeth yn y Rhondda a
sydd wedi bod ar gael yn Nhaf-Elai
a Chwm Cynon ers blynyddoedd.
Ac wrth ddathlu llwyddiant y
ceisiadau hynny gallaf gadarnhau
ein bod wedi cyflwyno cais 1
ddarparu cynlluniau gofal chwarae
adeg y gwyliau yn Bronllwyn a
Llynyforwyn o’r Haf ymlaen — felly
dyna fydd y newyddion mawr nesaf
gobeithio.

CLYBIAU CARCO YN CAEL
CYFLE MEWN YSGOLION
SAESNEG

Dyma arbrawf y mae sawl un wedi
bod yn ysu rhoi cynnig arni wrth
fod modd cyflwyno Clybiau Carco
Cymraeg (ail iaith) mewn dwy
ysgol Saesneg yn Nhaf-Elai sef
Llanharan a Thonysguboriau fel
rhan o’n cais llwyddiannus.

GOFAL PLANT
MERTHYR TUDFUL
Trydedd elfen y cais llwyddiannus
ydy agor clybiau carco yn Ysgol
Gynradd Gymraeg Rhydygrug ac
Ysgol Gynradd Saesneg
Twynyrodyn ym Merthyr Tudful
felly byddem yn gobeithio cael
trefn ar y gwasanaethau hyn yn
fuan iawn hefyd — gwn fod llawer o
rieni Rhydygrug yn edrych ymlaen
yn arw.

YM

COFIWCH AM GLYBIAU
CARCO RHONDDA CYNON
TAF

Wedi gorffen eu cyfnodau grant y
mae’r clybiau hyn nawr yn gorfod
sefyll ar eu traed eu hunain yn

Emyr Afan yn annerch Clwb Busnes y Cymoedd

ariannol felly y mae’n bwysig iawn
iddynt fod yn llawn yn rheolaidd.
Mae’r clybiau ar agor rhwng 3.30 —
6pm bob nos o’r wythnos yn
Ysgolion Abercynon, Aberdar,
Castellau, Evan James, Dolau,
Pontsionorton, Garth Olwg, Heol y
Celyn a Thonyrefail. Maen nhw i
gyd yn boblogaidd iawn ac yn
darparu pob math o weithgareddau
cyfrwng Cymraeg i blant rhwng 4-
11oed am ddim ond £3.50 y noson
neu £1.75 gostyngiadau ac y mae
Credyd Treth ar gael i deuluoedd
sy’n gweithio er mwyn helpu
gyda’r gost. Mae manylion ar gael
gan Trystan Griffiths ar 01443
226386. Bydd cyfarfodydd
blynyddol yr holl glybiau yn cael eu
cynnal yn ystod tymor yr Haf.

METHU CAEL CLWB YN
LLANTRISANT

Siom oedd gorfod tynnu yn 06l cais i
agor clwb yn Ysgol Gynradd
Gymraeg Llantrisant er bod llawer
o rieni a’r ysgol ei hunan am i ni
agor clwb. Oherwydd fod clwb
cymunedol ar gael ym mhentref
Llantrisant nid oedd y cyllidwyr yn
fodlon ystyried cais am yr ysgol
honno. Yr unig ffordd y gallem
ystyried agor clwb fyddai mewn
cydweithrediad &’r clwb presennol
neu wrth gael arian cychwynnol o
rywle arall megis Bwrdd yr laith
Gymraeg.

CYNLLUNIAU CHWARAE
ADEG Y PASG

Ydy, mae’r Pasg yn dod yn gloi
iawn nawr. Bydd cynlluniau
chware gennym ar safleoedd
Rhydfelen, Llanhari, y Cymer ac
Abercynon adeg y Pasg. Bydd

cyfle gyda’r plant i ddefnyddio
Castell Sboncio newydd y Fenter a
Phwll Nofio Ysgol Rhydfelen yn
ogystal a’r gwasanaethau
chwaraeon a gémau eraill gan
gynnwys Celf a Chrefft ac
adloniant byw o bob math.

Ffoniwch nawr 01443 226386.

CYMORTH ARIANNOL
BWRDD YR IAITH

Mae’r Fenter wedi derbyn cynnig
grant sylweddol gan Fwrdd yr Iaith
Gymraeg unwaith eto eleni sef
£40,000 ac rydym mewn
trafodaethau i weld beth yn union y
gellid trefnu yn sgil y cynnig grant
hwnnw. Yn amlwg rydym yn
awyddus i ddatblygu ein gwaith
cymaint ag y bo modd — ac ar hyn o
bryd rydym yn cyflogi 88 o bobl 1
wneud hynny — ond nid yw £40,000
yn mynd yn bell iawn mewn
gwirionedd. Os ydy ein haelodau
cynulliad yn darllen — meddyliwch
beth sy’n bwysicach mewn
gwirionedd Cwpan yr FA neu’r
laith Gymraeg? Mae Bwrdd yr
laith Gymraeg wedi gofyn am fwy
o arian at bob math o
weithgareddau Cymraeg ac y maent
yn haeddu ein cefnogaeth.

Y BUSNES BUSNES ‘MA
Llwyddiant ysgubol fu’r noson
ddiweddar gyda Emyr Afan,
Cwmni Afanti, yn Ysgol Fusnes
Prifysgol Morgannwg gyda nifer
fawr o gynrychiolwyr busnes yn
aros yn y ganolfan rhwng 6pm a
9pm er mwyn rhwydweithio a
chyfnewid syniadau busnes a
thrafod hynt a helynt sefydlu
Cwmni Afanti yn y Ffatri Bop,
Porth.



> Y Fenter yn Gweithredu

Y newyddion gwych ydy bod
Ann Beynon, Rheolwraig BT yng
Nghymru, yn dod atom ar 10fed
Ebrill i drafod y chwyldro digidol
sydd o’n cwmpas ymhob man
erbyn hyn. Y mae Cwlwm Busnes
y Cymoedd ar fin cyhoeddi llawlyfr
aelodau, ar bapur ac ar y we fyd
eang, a fydd yn adnodd defnyddiol
iawn i bawb sy’n gweithio yn y
cymoedd. Ymddengys bod ein cais
am Arian Amcan Un i hyrwyddo
busnes Cymraeg yn y cymoedd yn
mynd i lwyddo felly bydd gennym
fwy o nosweithiau, cyrsiau a
chymorth i fusnesau i’w cynnig yn
ystod y flwyddyn. Y mae hyn
hefyd yn cynnwys ein hymdrechion
i ail sefydlu gweithgor prosiect
gyrfaoedd “Gorwelion” sydd wedi
cyfarfod unwaith yn barod. Os
hoffech wybod mwy am ein gwaith
busnes rhowch alwad 1i’n
Ymchwilydd Economaidd Eirian
Davies ar 01685 877183.

TWRISTIAETH Y CYMOEDD
Ydyn, rydym o ddifrif ynglyn a
datblygu’r Gymraeg trwy
dwristiaeth yn y cymoedd. Y mae
creu gwaith yn bwysig iawn i ni ac
y mae’n bosib y bydd modd i ni
ddefnyddio ein hetifeddiaeth
Gymraeg i sicrhau gwaith ac arian
0 bob man yn y byd. Gadewch i ni
gael twristiaid o Ogledd Cymru yn
cerdded yn olion traed eu
cyndeidiau wrth weld lle’r oedd
diwydiant a hanes y De. Gadewch i
ni gael teithio diwylliannol o
ddysgwyr yn ymweld &’n tafarnau a
chanolfannau i weld corau neu
grwpiau gorau Cymru. Gadewch i
ni gael miloedd o Americanwyr
cyfoethog sydd am ddysgu’r
Gymraeg yn gwneud hynny ar gwrs
Haf Prifysgol Morgannwg cyn cael
peint neu ddau yng Nghlwb y Bont.
Erbyn yr erthygl nesaf byddaf wedi
cael profiad o Fforwm Twristiaeth
y Cymoedd felly cewch wybod beth
sy’n digwydd!

GWOBRAU DYLUNIO
DWYIEITHOG

Unwaith eto y mae Bwrdd yr laith
yn rhedeg cystadleuaeth dylunio
dwyieithog ac rydym yn awyddus i
enwebi cyrff a chwmniau am y
gwobrau hyn cyn Mehefin laf.

Felly os ydych wedi gweld
deunydd dwyieithog da yn vy
categoriau canlynol sef Gwobr
Hysbysebu, Gwobr Hyrwyddo,
Gwobr Pecynnu Bwyd a Diod,
Gwobr Arwyddion neu Wobr
Cyfryngau Newydd rhowch wybod
i ni fel bod modd i ni basio eu
henwau ymlaen i’r Bwrdd. Rhaid
gwneud hyn cyn 1 Mehefin 2001
felly chwiliwch am rywbeth nawr
os gwelwch yn dda!

GRANTIAU BACH HSBC 1
DDYSGWYR Y GYMRAEG
Rhaid i mi gyfaddef nad wyf wedi
gofyn am fwy o geisiadau am sbel
achos yn syml iawn rydym wedi
derbyn cannoedd a channoedd a
channoedd o geisiadau eleni -
llawer iawn mwy nac erioed o’r
blaen. Y mae rhyw 30 yn aros am
ymateb pendant ac rwy’n gobeithio
gwneud hyn yn fuan iawn. [
ddysgwyr y tu allan i Rhondda
Cynon Taf hoffwn dynnu eich sylw
at y ffaith bod Mentrau Ilaith
Caerdydd, Caerffili a Bro Ogwr
hefyd nawr yn cynnig yr un
cefnogaeth, diolch i Fanc yr HSBC,
ac os ydych yn byw yn yr ardaloedd
hynny y mae croeso i chi gysylltu
a’r mentrau hynny. I ddysgwyr
Rhondda Cynon Taf -
ymddiheuriadau am yr oedi — gallaf
addo y bydd pob ceiniog o’r grant a
mwy wedi eu dosbarthu cyn diwedd
mis Mawrth. Mae’n bosib y bydd
modd i ni dderbyn cais neu ddau
arall felly os ydych yn adnabod
rhywun sy’n methu dysgu Cymraeg
oherwydd diffyg grant bach
ffoniwch am ffurflen 01443
226386.

PARTI PONTY PARTI PONTY
30 MEHEFIN 2001.

Mae BBC Radio Cymru wedi
cytuno i ddod yn 6l atom unwaith
eto eleni ac fe fydd digwyddiadau
ar y nos Wener 29 Mehefin a dydd
Sadwrn 30 Mehefin ym Mharc
Ynysangharad Pontypridd, Clwb y
Bont a Phrifysgol Morgannwg. Y
mae ffurflenni wedi cael eu
dosbarthu i ofyn am eitemau i’w
cyflwyno ar Iwyfan y Fenter laith
ac 1 bobl gael trefnu stondinau o
bob math. Os ydych yn gallu helpu
trefnu’r Wyl eleni thowch alwad —
‘dyn ni angen tipyn o help!

CYHOEDDI ADRODDIAD AR
DDARPARIAETH IEUENCTID
CYMRAEG

Yn sgil ymchwil Rhodri Ffransis

llynedd rydym yn paratoi i
gyhoeddi adroddiad ar yr angen i
ddatblygu mwy o weithgareddau
ieuenctid trwy gyfrwng y Gymraeg.
Ar yr un pryd byddwn yn dosbarthu
holiaduron o gwmpas yr ysgolion
Uwchradd Saesneg eu hiaith i weld
beth ydy’r anghenion yna o
safbwynt datblygu dyfodol i’r
Gymraeg.

GWIRFODDOLWYR O BWYS
MAWR

Mae gwirfoddolwyr o bwys mawr
iawn i’r Fenter laith ac y mae
gennym ddau swyddog yn
canolbwyntio ar y maes hwn sef
Rhodri Wyn Thomas — Swyddog
Gwirfoddolwyr y Milflwydd oed
16-24 ac Eleri Griffiths sy’n delio
gyda gwirfoddolwyr o bob oed.
Braf ydy clywed fod nifer o
wirfoddolwyr ifanc yn dod yn agos
at gwblhau 200 awr o wasanaeth
gwirfoddol ac fe fyddwn yn rhoi
mwy o sylw iddynt yn fuan. Braf
hefyd ydy clywed bod datblygiadau
i fod ar y cyd gyda Age Concern
Morgannwg achos rydym yn
ymwybodol iawn bod llawer o bobl
hyn yn teimlo eu bod yn colli allan
ar y chwyldro Cymraeg newydd ac
yn haeddu cyfle i ddatblygu eu byd
a’u gweithgareddau hwythau hefyd.

Rwy’n siwr fy mod i wedi anghofio
llawer iawn o bethau eraill ond
dyna ni - dyna fel y mae hi — diolch
yn fawr iawn i bawb am eu help ac
yn enwedig ein staff craidd sy’n
gwneud gwaith gwych iawn o dan
amgylchiadau go anodd weithiau.

Steffan Webb
Swyddog Datblygu Menter laith

SIOP BARA

Y PENTREF
Heol St Illtyd
Pentre’r Eglwys

Bara a chacennau
wedi eu pobi yn y siop
mewn ffwrn draddodiadol.
Mrs Janet Evans

01443 202013
Trefnir Arlwyo




LLANTRISANT

Giohebydd Lleol: Sian Evans

SAFLE BYSIAU

Nodyn i atgoffa pawb bod yr orsaf
fysiau newydd wedi agor yn
Nhonysguboriau ers 19 Chwefror,
ar safle’r hen orsaf draw wrth siop
Filco a banc Barclays.  Felly
peidiwch & mynd i sefyll wrth ymyl
siop Tesco neu mi fyddwch yn
disgwyl yno am byth!

PARCIO YN
NHONYSGUBORIAU

Tra’n son am siop Tesco, mae ’na
gryn ddadlau wedi codi ynglyn 4’1
maes parcio nhw. Y gred oedd bod
y caniatdd cynllunio gwreiddiol ar
gyfer y siop yn cynnwys defnydd
o’r maes parcio i’'r cyhoedd ac i
fusnesau lleol sydd ag unman arall i
barcio. Fodd bynnag, mae’n debyg
mai nid dyna’r sefyllfa ac ers mis
Rhagfyr mae’r maes parcio yn cael
ei reoli gan gwmni Euro Car Parks
a bydd unrhywun sy’n parcio yno
am fwy na dwy awr ar y tro yn cael
ei ddirwyo.

Mi all hyn fod yn andwyol iawn
i’r pentref a’i fusnesau a gallai
achosi problemau i drigolion
Tonysguboriau. Mae’n
benderfyniad rhyfedd iawn ar ran
Rheolwr yr archfarchnad oherwydd
mae’r sefyllfa yn gwylltio’r union
bobl sy’n defnyddio’r siop.
Deallaf bod ein Haelod o’r
Cynulliad a’r Cyngor yn ceisio
datrys y broblem ac os ydych chi yn
credu y dylai’r Rheolwr ail feddwl,
ysgrifennwch ato i1 ddatgan eich
barn.

PENBLWYDD Y
NEWYDD’

Mae’n ddeng mlynedd ar hugain yn
union ers i Lantrisant fod yng
nghanol yr helynt parthed degoli.
Dim ond un o’r problemau a
wynebai’r swyddogion oedd yn
goruchwylio’r newidiadau
hanesyddol yma oedd yr ymosodiad
ar y Bathdy gan Genedlaetholwyr -
roedd ofnau y byddai’r cyhoedd yn
gwrthod defnyddio’r system
newydd neu y byddai gweithwyr yn
mynd ar streic gan nad oedd yr
undebau a’r rheolwyr yn gallu
cytuno ar brisiau newydd am de a
choffi o beiriannau cyn y diwrnod

‘GEINIOG

YSGOL GYMRAEG GARTH OLWG

T¢ Hafan

Ar Chwefror 2ail, pleser o't mwyaf
oedd croesawu Mr.Gwynallt
Bowen, T§ Hafan, it ysgol i son
ychydig am T¢Y Hafan. Wedi'r
sgwrs, bu't plant yn brysur yn
llenwi'r bagiau gyda hen ddillad ac
ati ar gyfer siop Ty Hafan.
Casglwyd y bagiau ar ddydd lau,
Chwefror 8fed - bu'r ymateb yn
hynod o frwdfrydig ar fan yn
orlawn yn gadael Garth Olwg!
Diolch i bawb a gyfrannodd.

Profiad Gwaith

Croesawyd Miss Sarah Lane yn 61
i'r ysgol. Mae Sarah yn fyfyrwraig
ail flwyddyn yng ngholeg UWIC
Caerdydd.

'Roedd yn hyfryd i groesawu Elin
Williams, disgybl ot 6ed dosbarth
Llanhari, am wythnos o brofiad
gwaith. Mwynhaodd y plant ei
chwmni drwy gydol yr wythnos.

Cwis Llyfrau

Bu plant Garth Olwg yn
llwyddiannus eto eleni yn rownd
gyntaf y Cwis Llyfrau Cymraeg, a
gynhaliwyd yn Ysgol Gynradd
Gymraeg Abercynon, ar ddydd Iau,
Chwefror 15fed. Llongyfarchiadau
i1 Ffion Rowlands, Amy Green,
Deiniol Fisher, Huw Ferris, ac 1 Mr.
Meredith am eu hyfforddi.

mawr! Beth bynnag, erbyn 1998
roedd Bathdy Llantrisant wedi
cynhyrchu 3,832 miliwn o ddarnau
arian ‘newydd’a’r storiau am yr
holl wrthwynebiad, fel y sustem
arian imperialaidd ei hun, wedi eu
neilltuo i’r llyfrau hanes.

Tynnu Lluniau
Ar ddydd Iau, Chwefror 15fed,
daeth pawb i'r ysgol yn gwisgo eu
gwisg Gymreig, a bu Mr Steve
Powderhill y ffotograffydd yma yn
tynnu eu lluniau.

'Disgo Denim'

Ar nos Wener, Chwefror 16eg, yn
neuadd yr ysgol, cynhaliwyd Disgo
Denim' gan y gymdeithas Rhieni ac
Athrawon. Babanod 6.30-7.30 y.h.
aT Plant Tau 7.30-8.30 y.h. Cafodd
pawb amser da yn dawnsio ac yn
cymdeithasu.

Cystadleuaeth Tafod Elai
Llongyfarchiadau i'r canlynol ar
ennill gwobr Tafod El4i:

Amy Outing, Stephanie Jenkins,
Owain Sion, leuan Matthews a
Sophie Peacock.

Citiau newydd yn dod 4 lwc i
beldroedwyr Garth Olwg

Dydd Mercher Ionawr 24ain
cynhaliwyd cystadleuaeth pél-droed
saith bob ochr yr Urdd ym
Mhontypridd. Dyma'r tro cyntaf i'r
citiau gael eu gwisgo ers 1
Mr.David Rhys James eu anrhegu'n
garedig it ysgol. Yn amlwg
roeddynt yn ysbrydoliaeth i'r
bechgyn wrth iddynt gyrraedd y
rownd gynderfynol yn hawdd. Yny
rownd gynderfynol cafwyd gém
gyffroes yn erbyn ysgol Llantrisant,
wrth it bechgyn ennill o ddwy g6l i
ddim. Yn y rownd derfynol yn
erbyn Cwmlai ni chafodd y naill
dim na'r llall gyfleon i sgorio, ond
wrth i ddiwedd y gém agosau fe
Iwyddodd Cwmlai i grafu'r bél i
fewn it rhwyd. Dyna oedd y sgor
derfynol, ond bydd y ddau dim yn
cynrychioli cylch Llantrisant yng
nghystadlevaeth y Sir ym mis
Mawrth. Da iawn fechgyn.



Cwrs Technoleg Gwybodaeth Arloesol

Mewn seremoni wobrwyo ar 8ed
Chwefror cyflwynwyd tystysgrifau
i 27 o fyfyrwyr sydd wedi cwblhau
Cwrs Cyfrifiadurol Cymraeg
arloesol. Cyflwynwyd vy
tystysgrifau gan Brif Weithredwr y
Bwrdd laith, John Walter Jones yn
adeiladau MTTC -Nantgarw, Coleg
Pontypridd.

Dywedodd Adela Smith,
Pennaeth yr Ysgol Dechnoleg
Gwybodaeth yng Ngholeg
Pontypridd, "Mae 't cwrs wedi bod
yn rhedeg am flwyddyn nawr ac
maer myfyrwyr yn mynychu'r
Coleg un waith yr wythnos am dair
awr - cyfanswm o 90 awr y
flwyddyn. Gan ddefnyddio yr offer
technoleg gwybodaeth diweddaraf
maent yn astudio tair elfen -
Prosesu Geiriau, Bas Data a
Thaenlenni. Beth sydd yn unigryw
am y cwrs yma yw ei fod yn cael ei
ddysgu a'i asesu yn gyfangwbl trwy
gyfrwng y Gymraeg. Dyma'r tro
cyntaf i Fwrdd Arholiadau 'City and
Guilds' gynnig cwrs o't fath yn y
Gymraeg. Mae hyn wedi golygu
tipyn o waith paratoi a chynllunio
gan Huw Thomas Davies a hefyd
ymroddiad oddiwrth y myfyrwyr.
Rydym yn ddiolchgar i Huw
Thomas Davies, Menter Iaith a’r
Bwrdd laith am eu gwaith caled
sydd wedi galluogi Coleg
Pontypridd i fod ar flaen y gad
gyda’r cwrs llwyddiannus yma.

Mae myfyrwyr yn gallu ymuno
aT cwrs ar ddiwedd pob uned o
ddeg wythnos. Mae yna nifer
amrywiol o bobl wedi bod ac yn
astudio gyda ni, gan gynnwys
athrawon o ysgolion cyfun a
chynradd y cylch, gweinyddwyr,
swyddogion ieuenctid, peiriannwyr
a hyd yn oed myfyrwraig o
Batagonia! Mae'r Coleg yn falch o
Iwyddiant y myfyrwyr ac yn
awyddus i1 ddatblygu y ddarpariaeth
ddwyieithog o fewn yr Ysgol
Dechnoleg Gwybodaeth a'r Coleg
yn gyffredinol. Maer cwrs yma
wedi profi bod dysgu technoleg
gwybodaeth yn bosib yn vy
Gymraeg mewn maes sydd yn
ddigon cymbhleth a thechnegol.

Dywedodd John Llewellyn
Thomas, Cadeirydd Menter Ilaith,
"Mae'r cwrs yma yn enghraifft
berffaith o sut mae Menter laith yn
gallu gweithio mewn partneriaeth a
chyrff sy'n darparu hyfforddiant.

Tystysgrif Mewn Technoleg Gwybodaeth (1 Uned)

Mae digon o alw am gyrsiau trwy
gyfrwng y Gymraeg ond weithiau
mae'n anodd cysylltu y galw gyda'r
darparwyr. Rydym ni, trwy
rwydwaith eang o gysylltiadau yn
Rhondda Cynon Taf a'r cyffiniau,

yn medru dod & phobl at ei gilydd i
ateb eu hanghenion. Mae'r cwrs
technoleg gwybodaeth yma yn
arloesol ac wedi bod yn llwyddiant
ysgubol.



Cystadleuaeth Gwyl Ddewi Tafod Elai

MEITHRIN
Beirniad: Wendy Phillips
Llun: Fy athro/athrawes

1 Gabrielle Sully.

Ysgol Pont Si6n Norton
2.Megan Moorcroft.
Ysgol y Dolau

3. Amy Outing.

Ysgol Garth Olwg.

DERBYN

Beirniad: Wendy Phillips
Llun: Fy athro/athrawes
1. Arwel Brown.

Ysgol Evan James

2. Jacob Puhalo.

Ysgol Heol y Celyn

3. Megan Roderick.

Ysgol Tonyrefail.

Arwel Brown

Fy athrawes, Gabrielle Sully.

BLWYDDYN 1
Beirniad: Beti Treharne
Ysgrifennu am "Fy Hoff Degan".

Diolch yn fawr i1 chi am roi’r cyfle i
mi ddarllen yr holl storiau am
deganau diddorol tu hwnt. Y
teganau mwyaf poblogaidd oedd yr
hen ffefrynau sef Tedi, Doli, a’r un
diweddaraf — y sgwter. Stori Ribi
Robot sy ar y brig y tro yma. Efallai
y cawn gwrdd a’r robot hynod yma
cyn hir!

1.Samuel Rees. Ysgol Evan James
2.516n Greaves. Ysgol Llantrisant
3.Molly Cole. Ysgol Castellau

Cymeradwyir gwaith y canlynol:-

Catrin Lloyd Williams, Creigiau;
Rhys Richards, Creigiau; Megan
Davies, Evan James; Megan
Thomas, Tonyrefail; Georgia
Cooper, Garth Olwg; Bridie
Coleman, Heol y Celyn; Megan
Meredith, Pont Si6n Norton.

Gabrielle Sully.

Fy hoff degan

Mae gen i llawer o deganau yn fy
ystafell wely ond fy hoff degan i
yw fy ‘robot’. Enw fy robot ydy
Ribi Robot. Mae gan Ribi Robot
wyneb arian a llygaid sidp petryal.
Mae ei goesau yn arian a mae ei
freichiau yn ddu. Does gan Ribi
Robot ddim trwyn na cheg ond
mae’'n gallu gwneud swn mawr.
Does gan Ribi Robot ddim llawer o
ddillad dim ond menig i gadw ei
ddwylo yn gynnes. Mae Ribi Robot
yn codi ofn ar Lisa fy mhysgodyn
aur. Dydw i ddim yn edrych yn
debyg i Ribi Robot diolch byth.

Samuel Rees

Samuel Rees

BLWYDDYN 2

Beirniad: Eirlys Davies
Ysgrifennu am "Cymeriad o'r
Teledu".

Roedd 77 yn y gystadleuaeth eleni a
diolch yn fawr i bob un a gymerodd
ran.Mae'n amlwg bod y testun yn
apelio' n fawr at yr oedran yma ac
mi ddarllenais am Sali-Mali a'i
ffrindiau, Bart Simpson a'i deulu a
Wil CwacCwac ymysg llawer un
arall. Roedd y disgrifiadau manwl
yn dod &'t hoff gymeriadau yn fyw
iawn. Roeddwn yn falch o glywed
bod Fflur Elin o Ysgol Tonyrefail
wedi cael llofnod Sara o Planed
Plant a bod Martin Geraint yn arwr
i amryw o'r plant. Cefais bennill
bach hyfryd yn canu ei glod
oddiwrth Carwyn Geraint Rees o
Ysgol Evan James. Hoffais y papur
ar ffurf sgrin deledu a
ddefnyddiwyd gan ysgolion
Creigiau a Garth Olwg. Liwyddodd
disgyblion ysgol Creigiau i ddilyn
patrwm gwahanol eleni. Bu'r plant
yn ffurfio brawddegau yn cychwyn
gyda.' r llythrennau sydd yn enw eu
hoff gymeriad. Tasg ddiddorol a
oedd yn gofyn am waith caled-da
iawn! Ar y cyfan cafwyd safon
uchel yn y gystadleuaeth a buais yn
pwyso a mesur tipyn cyn dewis y
goreuon am eleni. Mae'r enillydd
wedi rhoi disgryfiad da o Jini Me
ond wedi ychwanegu at hyn drwy
roi stori fach ddoniol amdani.
Diolch i bawb a fun cystadlu -
rhowch gynnig eto blwyddyn nesaf.

1 Paige Philips.

Ysgol Pont Si6n Norton

2 Stephanie Jenkins.

Ysgol Garth Olwg

3 Becky Williams. Ysgol Creigiau
3 Jess Horsey. Ysgol Creigiau

Sgwter Luke Bladwin

RSN

Luke Baldwin

Paige Phillips

BLWYDDYN 1
Beirniad: Beti Treharne
Llun - "Fy hoff degan".

Fe gawson ni bentwr o luniau
bendigedig o deganau o bob lliw a
llun. Unwaith eto y sgwter, Tedi,
Doli a’r Robot oedd y rhai mwyaf
poblogaidd. Mae’'n amlwg bod
Luke Baldwin wrth ei fodd yn
sefyll ar ben ei sgwter. Mae’'n
gwenu o glust i glust!

1. Luke Baldwin.

Ysgol Pont Si6n Norton

2. Luke Rees. Ysgol Evan James
3. Lowri Davies. Ysgol Creigiau

Cymeradwyir gwaith y canlynol:-
Maya Hayden-Evans, Evan James;
Emma Mitchell, Heol y Celyn;
Naomi Cool, Llantrisant; Dewi
Jones, Dolau; Harriot Mather, Garth
Olwg.

Cymeriad o'r teledu

Fy hoff gymeriad o'r teledu yw Jini
Me. Mae hi yn gymeriad
bywiog,cynhyrfus a llawn o sbort a
spri. Rydw i'n hoffi gwilio Jini Me
achos mae hi'n ddoniol. Mae hi'n
byw gyda'i theulu Mam,Dad,brawd
a dwy chwaer. Jini Me yw'r hyna
o't merched. Mae hi fel arfer gyda
ei ffrind gorau hi. Magi Naci yw ei
henw. Mae hi yn hoffi gwisgo lot o
sgertiau lliwgar. Sgert a top lliwgar
yw ei hoff ddillad ac wrth gwrs y
cafe! Mae Jini Me yn hoffi mynd
mas ar ei beic. Mae ganddi hi
llawer o ffrindiau. Un dydd daeth
syrcas i'r pentref lle roedd Jini Me
yn byw. Mae Jini Me yn hoffi helpu
pobol pan mae nhw wedi cael
damwain. Un diwrnod roedd ganddi
hi ddant rhydd. Dechreuodd hi siglo
fe. Roedd hi ddim yn gallu stopio
fe! Un diwrnod aeth hi i'r ystafell
gwely a dechreuodd hi siglo ei dant
hi eto! Y diwrnod nesa aeth Jini Me
it dre. Gwelodd hi fod dyn na yn
trio trwsio ei feic modur. Gwelodd
e bod Jini Me yn cerdded heibio.
Gwaeddodd e “Beth ydi hwnna yn
dod allan o dy geg?' Dywedodd Jini
Me wrth y bachgen “Mae fy nant yn
rhydd'.Dywedodd y bachgen wrthi
hi "Dere fe gallu di glymu llinyn ar
fy meic a byddi yn gallu aros fan
hyn tra bydda fi'n mynd lan it wal
na ac yn 0l'. "Reit' meddai Jini Me.
Daeth y dant allan!. Cymeriad
hoffus iawn yw Jini Me. Mae hi yn
gymeriad caredig iawn.

Paige Phillips

BLWYDDYN 2
Beirniad: Eirlys Davies
Llun: "Cymeriad o'r Teledu"

Derbyniais 71 o luniau or safon
uchaf. Rhaid canmol y plant i gyd
am roi cymaint o bleser i mi , a
thasg anodd tu hwnt oedd dewis y
goreuon. Roedd popeth yn hynod o
liwgar a deniadol, a'r holl
gymeriadau hoffus o'r teledu yn dod
yn fyw o flaen fy llygaid. Gwenais
wrth weld sawl Sali Mali, a phob un
wedi ei phortreadu’ n wahanolond
am y gwallt du a'r ffrog oren, wrth
gwrs! Hoffais symlrwydd naturiol y
lluniau TIlaw rydd o ysgolion
Llantrisant, Garth Olwg, Castellau,
at Dolau,at peintio gofalus gan
ddisgyblion ysgolion Pont Sion
Norton a Heol y Celyn. O ysgol
Evan James fe ddaeth gwaith
amrywiol, dyfeisgar. Diolch i bawb,
ond eleni mae Sophie yn cael y
wobr gyntaf. Credaf iddi weithio'n
galed i greu'r Ilun lliwgar, hapus
yma, o Pooh yn bwyta mél ar
ddiwrnod o haf.

1. Sophie Wheeler. Ysgol Evan James
2. Aaron Cooper. Ysgol Evan James
2. Danielle Farmer. Ysgol Evan James
3. Morgan Bosanko. Ysgol Llantrisant
3. Owain Sion. Ysgol Garth Olwg

Sophie Wheeler

Cymeriad o’r Teledu — Sophie Wheeler

BLWYDDYN 3
Beirniad: Eirlys Thomas
Ysgrifennu am "Ar Lan y Mor".

Roedd yn bleser i ddarllen cymaint
o waith ysgrifenedig ar y testun
poblogaidd yma. Synnais at y nifer
o wahanol syniadau a’r dychymyg
oedd gan y plant. Roedd rhai wedi
ysgrifennu ar ffurf stori, nifer
ohonyn nhw yn gyffrous; eraill
wedi mentro ar ffurf mwy
barddonol a’r lleill yn ffeithiol ac
yn nodi yr hyn oedden nhw wedi ei
deimlo, ei weld, ei glywed a’i
aroglu tra’n ymweld & glan y mor.

Roedd y gwaith wedi ei gyflwyno
yn drefnus; rhai sgriptiau wedi eu
printio ar gyfrifiadur ac eraill wedi
eu hysgrifennu mewn llawysgrifen
dwt. Roedd iaith y mwyafrif yn lan
a chywir ac ansoddeiriau a
chymariaethau yn cael eu
defnyddio’n naturiol i gyfoethogi’r
disgrifiadau yn eu gwaith. Roedd
ganddyn nhw stor o eirfa gyfoethog
ac roedd hyn yn dod i’r amlwg yng
ngwaith yr ymgeiswyr a ddewisodd
gymharu glan y mor ar dywydd braf
a thywydd garw.

Gellid fod wedi gwobrwyo mwy
na thri yn y gystadleuvaeth yma.
Daliwch ati blant i gyfansoddi ac
ysgrifennu.

1 Nathan Clements. Ysgol Evan James
2 Rudi Mears. Ysgol Pont Sion Norton

3 Elin Llwyd Jones. Ysgol Creigiau

Ar Lan y Mér

Un diwrnod es i lan y mor. Gwelais
tonnau mawr fel mynyddoedd yn
taro'r creigiau a’r ewyn gwyn fel
botel pop yn chwistrellu dros bob
man. Gwelais tywod melyn fel aur
yn disgyn i't mor. Clywais y cerrig
yn cael eu Ilusgo gan y tonnau fel
swn rhywun yn ysgwyd y maracas.
Sylwais bod yr adar yn dilyn y
llong pysgota. Roedd y gwylanod
yn crio fel babi blin. Aroglais hufen
ia, sglodion a physgod. Roedd hi'n
amser bwyd.

Ar y traeth gwelais rhwyd
pysgota yn gorwedd fel darn o
sbwriel yn barod i faglu pobl wrth
gerdded heibio. Clywais pobl
swnllyd yn sgrechian wrth i bobl eu
taflu mewn it dwr. Gwelais plant
yn neidio dros y tonnau. Sylwais ar
gregyn pob siap fel loshin o'r siop
yn gorwedd yn ymyl y dwr.
Teimlais y tywod yn chwythu yn
erbyn fy ngwyneb. Roedd hin
ddiwrnod braf o haf.

Nathan Clements

Nathan Clements

BLWYDDYN 3
Beirniad: Eirlys Thomas
Llun: "Ar Lan y Mor".

Mae’n amlwg fod “Ar lan y Mor”
yn destun a oedd wrth fodd y plant
gan fod nifer fawr o ddarluniau
wedi dod i law ac roedd yn waith
anodd dewis y tri a ddaeth i’r brig.

Roedd yn amlwg fod y plant wedi
cael llawer o brofiadau diddorol ac
amrywiol o fod ar lan y mor, ac
wedi defnyddio eu dychymyg i greu
darluniau lliwgar, rhai yn dangos
manylder a chynllunio gofalus.

Dewiswyd nifer helaeth o
ddefnyddiau gan y plant i gyfleu eu
syniadau yn y “collages” a’r
lluniau. Crewyd mdr, tywod ac
awyr effeithiol iawn mewn rhai o’r
darluniau trwy arbrofi gyda
gwahanol defnyddiau. Roedd rhai
o’r ymgeiswyr wedi portreadu glan
y mor yn y wlad yma ac eraill wedi
ceisio creu awyrgylch gwlad boeth
a’r coed palmwydd.

Diolch i’r ysgolion am anfon eu
cynnyrch. Maen nhw i gyd yn
haeddu canmoliaeth.

1.Kurt Davies. Ysgol Heol y Celyn
2.Huw Blainey. Ysgol Evan James
3.Hannah Jones. Ysgol Llantrisant

Kurt Davies

Ar lan y m6r — Kurt Davies

BLWYDDYN 4
Beirniad: Loreen Williams
Ysgrifennu am "Y Deinosoriaid".

Tybed sut cefais i'r fraint o
feirniadu’r gystadleuaeth hon?

Tybed a oedd yna rywun wedi
sylweddoli mod i’n dwlu ar
ddinosoriaid?

Mae gan y dinosoriaid yma
enwau mor gyfareddol ac yn wir fe
ellwch fynd dros ben llestri'n eu
disgrifio.

Cefais wledd yn darllen gwaith 47
ohonoch. Cefais storiau diddorol,
cefais ddisgrifiadau gwych a
cherddi trawiadol iawn. Gwyliwch
rhag ambell i gam-dreiglad a gwall
sillafu yma ac acw.

Cyn dod at y buddugwyr mae'n
rhaid i mi gael enwi tri pherson a
ddaeth yn agos iawn i’r brig. Cefais
gan Angharad Davies a Bethanie
Davies o Ysgol Gymraeg Evan
James ddwy stori fach hyfryd a’r
disgrifiadau o'r dinosoriaid yn
arbennig o dda. Hoffais stori Emma
Williams o Ysgol Y Creigiau yn
fawr hefyd. Daliwch ati!

Ac yn awr at y buddugwyr.

Mae’r drydedd wobr yn mynd i
Celyn Ferris o Ysgol Gymraeg
Tonyrefail am ddwy gerdd fach
syml a chynnil.

Mae'r ail wobr yn mynd i Rhian
Pring, Ysgol Gynradd Y Dolau am
stori sy'n llawn cynnwrf o’r dechrau

\ Gann e
/ .m . .
i’r diwedd.
Ond maer wobr gyntaf eleni yn
mynd 1 Meilyr Rees, Ysgol

Gymraeg Evan James am stori sydd
wedi ei chynllunio’n dda ac am
ddisgrifiadau cynnil o’r dinosoriaid
creulon.

Llongyfarchiadau i chi i gyd!

1. Meilyr Rees. Ysgol Evan James
2. Rhian Pring. Ysgol y Dolau
3. Celyn Ferris. Ysgol Tonyrefail

Meilyr Rees

Cyngor gan
ddeinosor
i Ben a Bob

Un diwrnod aeth Ben a Bob y ddau
frawd i wlad y deinosoriaid. Roedd
Ben yn fawr ac yn gryf ond roedd
Bob yn fach ac yn wan. Fe aeth y
ddau i grwydro. Roedden nhw am

gwrdd &'t denosoriaid lliwgar
roedden nhw wedi gweld ar werth
yn “ToysRus'.

Ar Ol grwydro am ychydig fe
welodd Ben droed ar y llawr.
Roedd y droed yn arwain at goes,
roedd y goes yn arwain at fola ac
roedd y bola'n arwain at ben. O na!
Roedden nhw wedi cerdded mewn i
un o ddeinasoriaid mwyaf peryglus
yn y byd - Tyrannosaurus.

Roedd y Tyrannosaurus mor dal &
ysgol Ben a Bob. Roedd ei groen
mor wyrdd it gwair newydd yn
Stadiwm y Mileniwm. Roedd
ganddo ddannedd mor finiog a
chyllell cigydd. Pan roedd e' n
anadlu roedd y ddaear yn ysgwyd.
Roedd ei lygaid melyn yn edrych
yn syth ar Ben a Bob.

Ond haleliwia, roedd vy
Tyrannosaurus yn un cyfeillgar.
Doedd e ddim yn mynd i frifo nhw.
Ond cafodd y ddau sioc. Roedd y
Tyrannosaurus yn gallu siarad. Ac
yn fwy na hynny roedd e' n siarad
Cymraeg. Roedd Bob bron a
llewygu. Fe ddywedodd vy
Tyrannosaurus wrthynt...........

"Fy enw i yw Recs. Rydw i'n byw
fan hyn. Mae gen i lawer o
ffrindiau, ond mae gen i lawer o
elynion hefyd. Pwy ydych chi? Ble
ydych chi'n mynd?"

"Fy enw i yw Ben." dywedodd
Ben yn dawel.

"A fy enw i yw Bob. Ydyn ni'n
gallu mynd am dro yng ngwlad y
deinosoriaid?" gofynnodd vy
bachgen ifanc. "Rydyn ni eisiau
cwrdd a'r deinosoriaid hyfryd rydyn
ni wedi darllen amdanynt."

"Fel dywedais i fy enw 1 yw
Recs" meddai'r deinosor, "Byddwch
yn ofalus yng ngwlad vy
deinosoriaid. Mae rhai o'r
deinosoriaid yn gallu bod yn gas.
Gwell i fi eich rhybuddio."

Gwrandawodd y ddau frawd yn
ofalus.

"Gwyliwch bigau'r Stegasawrws"
meddai't Tyrannosaurus. Mae'r
Stegasawrws yn defnyddio ei bigau

Deinosoriaid Lewis Williams

BLWYDDYN 4
Beirniad: Loreen Williams
Llun: "Y Deinosoriaid".

Mae'n amlwg fod vy testun,
"Dinosoriaid” wedi bod yn
boblogaidd iawn oherwydd mi
wnaeth ymgeiswyr o naw ysgol
gystadlu eleni. Ardderchog!

Roedd y safon yn bur dda ar y
cyfan ond cofiwch gyflwyno eich
gwaith yn ddeniadol. Marciau llawn
i blant Ysgol Y Creigiau am
gyflwyniadau trawiadol iawn.

Bu 66 o greaduriaid arswydus,
creulon, cas a chyntefig yn rhythu
arnaf am rai dyddiau nes i mi ddod
i'r penderfyniad pwy oedd i ennill.

Hwyrach mai tri enw arall
fyddai'n dod i’r brig gan feirniad
gwahanol gan mai mater o chwaeth
bersonol yw penderfynu.

Dyma, fy newis i.

1 Lewis Williams. Ysgol Llantrisant
2 Emma Raison. Ysgol Heol y Celyn
3 Ieuan Matthews. Ysgol Garth Olwg

1 frifo creaduriaid eraill."

"Diolch yn fawr am ddweud
wrthym. Byddwn ni’n wyliadwrus."
meddai Ben.

"Hefyd gwyliwch cyrn vy
triceratops. Mae e'n defnyddio ei
gyrn i rwygo croen deinosoriaid
eraill" rhybuddiodd y deinosor
enfawr.

"O" sibrydodd Bob gan grynu.

"Cadwch eich llygaid ar agor rhag
ofn i gynffon y Diplodocus eich
bwrw bant o'ch traed" cynghorodd
Recs.

"O diar" dywedodd Ben. "Dydw 1
ddim yn rhy siwr nawr."

"Byddwch yn ofalus nag yw
Rhamphorynchus yn hedfan lawr
or awyr ac yn eich dal yn ei
grafangau mawr cryf."

"Dwi eisiau Mam"
Bob.

"Ac yn waeth na rheina i gyd -
mae na bar o Felocoraptors sy'n
gallu rhwygo plentyn i ddarnau
mewn un cnoiad" siarsiodd y
bwystfil caredig.

sgrechiodd

"Gwell i ni fynd" gwaeddodd
Ben.

"Rwy'n cytuno" atebodd Bob gan
ddechrau i gerdded am y ndl.

Penderfynodd y ddau frawd y
dylen nhw gadael ei ffrind newydd.
Cytunodd y ddau i ddiolch i Recs
am ei gyngor a roedden nhw ar fin

"Bobl......... Ben!............ Lle ydych
chi....... ? 0 dyna chi yng nghanol
teganau y deinasoriaid "na “to.
Mae'n amser mynd adre bechgyn.
Mae ToysRus ar fin cau.
Brysiwch." gorchmynodd Mam y
brodyr.

Cyn gadael y siop dywedodd Ben
wrth ei frawd, "Gwasga't botwm
coch ‘na ‘to sydd o dan droed y
Tyrannosaurus bach ‘na."

Cytunodd Bob ar unwaith.

"Gwell i chi'ch dau fynd adre
gyda'’ch Mam nawr. Dewch nol 1
weld fi ‘to tro nesaf y dewch chi i
Gaerdydd" dywedodd Recs.

Meilyr Rees



BLWYDDYN 5

Beirniad: Betsi Griffiths
Ysgrifennu am "Diwrnod Gwlyb"
neu "Beic Newydd"

Mae’n amlwg fod gan blant yr ardal
ddigon o brofiadau o ddiwrnodau
gwlyb. Cefais lawer o hwyl hefyd
yn darllen hanesion am y Beic
Newydd. Daliwch i ysgrifenu blant!

1. Sally Rees.
Ysgol y Dolau
2. Elin Haf Davies.
Ysgol Llantrisant
3. Bethan Fflur Waterworth.
Ysgol Creigiau
3. Rowena Mahoney.
Ysgol Pont Sion Norton

Diwrnod Gwlyb

Un diwrnod roeddwn i'n chwarae
yn y stryd gyda fy ffrindiau. Yn
sydyn aeth yr awyr yn ddu a
dechreuodd hi fwrw glaw hen
wragedd a ffyn. Rhedais yn 0l adref
mor gyflym a mellten.

Yn y t§ roedd Mam yn brysur yn
coginio pryd o fwyd yn y gegin.
Eisteddais i lawr i wylio'r teledu,
gan obeithio y byddai'r tywydd yn
gwella ar 0l cinio.

Ar 0l cinio roedd y tywydd dal i
fod yn wlyb. Roeddwn i'n teimlo'n
ddiflas iawn erbyn hyn felly
penderfynais i fynd i orwedd ar y
gwely. O fewn deg munud roeddwn
i'ncysgu'n sownd !

Deffrais i'n sydyn ! Roedd
rhywun yn curo ar y drws,
Cerddodd Sophie ac Emma i mewn
i fy ystafell wely. Roedd rhywun
arall gyda nhw hefyd....... Cymeriad
bach od mewn dillad anarferol
iawn. Roedd trwyn hir, clustiau

Lewis Williams

Diwrnod Gwlyb — Anna Rainford

pigog a llygaid gwyrdd, yn fflachio
fel goleuadau traffig ganddo. Ellyll
oedd e!

Yn sydyn dechreuodd yr ellyll
siarad. "Rydw in gallu rhoi tri
dymuniad ichi." Meddai fe. "Un yr
un. Paid 4 gwastraffu nhw."

Gofynnodd Emma am yr hufen ia
mwyaf ar y ddaeaar. Roedd hi
eisiau bob blas yn y byd a saws
siocled a losin dros y cyfan. Yn
sydyn ymddangosodd bowlen o
hufen ia ar yr y bwrdd. Doedd e
ddim yn fawr iawn ond bob tro i
iddi fwytar hufen i3, byddai un
arall yn ymddangos, mewn
gwahanol liw wrth gwrs.

Gofynnodd Sophie am gist trysor
llawn arian er mwyn iddi brynu bob
C.D yn y byd. Mewn fflach o sér
amryliw glaniodd y gist yng
nghanol fy ystafell. Roedd e'n llawn
arian yn disgleirio'n braf.

Dymunais 1 am rywbeth hollol
wahanol. Roeddwn i eisiau newid
lliw popeth yn y stryd. Roeddwn 1
eisiau troi popeth yn las ac yn
borffor, fy hoff liwiau.Mewn fflach
roedd popeth yn fy ystafell yn las
ac yn borffor. Agorais y drws i
weld bod y carpedi a'r papur wal yr
holl ffordd i lawr y grisiau wedi
troi'n las a phorffor. Edrychais i
drwy'r ffenest i weld bod bob t{'n
las neu' n borffor.

Yn sydyn clywais i lais crac fy
mam yn galw fy enw. Agorodd hi'r
drws a daeth hi mewn i fy ystafell.
"Deffrwch Sally ! Pam wyt tin
pwdu yn dy stafell ar ddiwrnod braf
fel hyn ?"

Edrychais i o gwmpas yr ystafell.
Roedd popeth yn normal. Edrychais
i drwy'r ffenest ac roedd yr haul yn
disgleirio'n braf yn yr awyr.
Roeddwn i wedi cael breuddwyd
gwych !

Sally Rees

BLWYDDYN 5

Beirniad: Elaine James

Llun: "Diwrnod Gwlyb" neu "Beic
Newydd"

Roedd safon y gwaith yn arbennig
a’r plant wedi cael hwyl gyda’r
ddau destun. Mae’'n rhaid fod y
plant wedi cael digon o brofiadau o
ddiwrnod gwlyb am mai hwnnw
oedd y testun mwyaf poblogaidd
ond roedd rhaid hefyd sylwi ar
fanylder nifer o’r lluniau o’r beic
newydd. Roedd rhai wedi
defnyddio paent, rhai craeons a rhai
wedi gwneud collage. Roedd y
goreuon yn cyfleu teimlad o fywyd
gyda syniadau ardderchog a
gwreiddiol.

Llongyfarchiadau i’r plant ac i’r
ysgolion am drefnu’r holl waith.

1. Anna Rainford. Ysgol Creigiau

2. Owain Sidn Griffiths. Ysgol Creigiau

2. Rhianwen Evans.

Ysgol Pont Si6n Norton

3. Derryn Bertram. Ysgol Evan James
3. Sophie Peacock. Ysgol Garth Olwg
Hoffwn hefyd gymeradwyo:

Rhys Jones, Ysgol Creigiau. Naomi

Jones, a Louise Lewis

Llantrisant.

Sally Rees

o Ysgol

BLWYDDYN 6
Beirniad: Meirion Lewis
Llun: "Y Gém".

Roedd llawer dehongliad gwahanol
ar y testun. Mae’n arwyddocaol fod
gémau bwrdd a chyfrifiadurol yn cael
fwy o sylw na chwaraeon y dyddiau
hyn. Roeddwn yn hoffi yn arbennig
syniad Billie Jo o gém Pin Ball.

1 Billie Jo Christopher.

Ysgol Evan James

2 James Mahoney. Ysgol Tonyrefail
3 Tarren Davies. Ysgol Evan James

3 Louise While. Ysgol Evan James.

BLWYDDYN 6
Beirniad: Meirion Lewis
Telyneg neu Triban - "Yr Ysgol".

Mae dyfodol disglair i feirdd yr ardal
ac roedd yn bleser gweld eu
dyfeisgarwch wrth ymdrin a geiriau.

1 Stephen Parker. Ysgol Evan James
2.Ben Miles. Ysgol Evan James
3 Lowrie Queiper. Ysgol Llantrisant.

Yr Ysgol

Rwyn hoff o chwarae rygbi,
O na! Rwyf wedi baglu,
Sgoriais gais o dan y pyst,
Dyfarnwr sy’n chwibanu.

Stephen Parker.

Yr Ysgol

Ein hysgol ni sy’n swnllyd,
Lle prysur iawn yw hefyd,
Athro’n gweiddi “Dewch o’r dwr!”
Ar 0l cael stwr rwyn bwdlyd.
Ben Miles

Yr Ysgol
Mae plant Ysgol Llantrisant
Yn hoffi derbyn moliant.
Chwarae yn hapus ac yn llon,
Yn hon, y n6d yw llwyddiant.

Lowrie Kuiper

Gém Pin Ball
Billie Jo Christopher

Stephen Parker

Anna Rainford

Billie Jo Christopher

BLWYDDYN 6
Beirniad: Meirion Lewis
Ysgrifennu: "Y Gém".

Roedd y testun wedi creu diddordeb
ymhlith y bechgyn a’r merched
gyda nifer dda iawn o gynigion o
safon uchel.

Roedd dychymyg y plant yn
mynd ymhell tu hwnt i brofiad
llawer ohonom.

1. Tolo James.
Ysgol Llantrisant

2 Tamara Harding.
Ysgol Evan James

3. Billie Jo Christopher.
Ysgol Evan James

Iolo James



"FIFA 2001, gém Playstation,
rwy'n dod i dy brynu!" meddyliais
yn fy nghwsg. Clywais fy nhad yn,
teipio ar y cyfrifiadur newydd sbon
yn y stydi, roedd yn teipio
"PENBLWYDD HAPUS IOLO" yn
barod ar gyfer y diwrnod nesaf. Fe
fyddain ddeuddeg mlwydd oed
mewn ychydig o oriau. S6n am
amser cyffrous. Roedd hi'n
unarddeg or gloch a doeddwn i
ddim yn gallu cysgu o gwbl.

"Dihuna Iolo, dihuna,"
gwaeddodd Mia fy chwaer fach .

"Beth sy'n bod, oes rhywbeth
wedi digwydd?" mwmblais a fy
mhen o dan y gobennydd.

" Penblwydd hapus Iolo,"
gwaeddodd fy rhieni o waelod y
grisiau.

Roeddwn i wedi anghofio, fy
mhenblwydd 1 oedd
heddiw.Neidiais allan or gwely
(heb sylwi ar yr anrhegion ) a
gwisgais fy nillad gorau a hanner
neidio a rhedeg i lawr vy
grisiau.Casglais fy holl arian
penblwydd a fy waled a rhuthro am
y drws ffrynt.

"Dewch !" gwaeddais, rydyn ni'n
mynd 1 Gaerdydd.

"Dyna fe !" gwaeddais nerth
esgyrn fy mhen. Cerddais o
gwmpas y siop i chwilio am FIFA
2001, rhif deg yn y deg uchaf. Yna
dechreuais gyfri fy arian a gwelais
gém o'r enw “Nadroedd ag
Ysgolion', gem gyfrifiadur
Gymraeg. Ar 0l chwythu'r llwch 1
ffwrdd, edrychais ar y cefn,deg
allan o ddeg.

Dywedais wrth fy hun nad
oeddwn i wedi gweld gém yn
sgorio deg allan o ddeg o'r blaen.
Meddyliais bod y pris yn rhad iawn,
dim ond naw deg ceiniog.Roeddwn
i bron a chael ffit wrth weld y pris.
Gofynnais i'r siopwr os oedd sé€l yn
y siop. Atebodd, nad oedd sél o
gwbwl. Felly penderfynais ei brynu
a newid fy meddwl am brynu FIFA
2001, y gém orau yn y siartiau.

Ar 0l cyrraedd adref, rhoddais y
gém i fewn it peiriant, gwasgais y
botwm “On' a dechrau chwarae.
Taflais y dis, glaniodd ar bump.

"Hwre, gwaeddais,"roeddwn i
wedi glanio ar ysgol.Cwl,

Y GEM
meddyliais, oeddwn yn cael creu
cymeriad fy hunan. Yna dringais ar
neidr cas a blin. Trodd ei ben a
syllu arnai a'i lygaid fel soseri
anferth, roedd yn edrych arnai fel
petai'n mynd i neidio allan arnai y
funud hon. Yna ymddangosodd
mwy o nadroedd,rhai tew, hir a
thalpiog, rhai trwchus, brown a
gwenwynig. Yna, roedd rhai lliw
melyn a du sgleiniog. Gyda'r lleill
roedd tafodau hir fel madfallau. Tu
0l 1 rhain, roedd rhai gwyrdd
streipiog gyda llygaid mawr tanllyd
yn barod i'm brathu. Teimlais fel
bod nadroedd go iawn ar fy Ol
Roedd y gém mor gredadwy.Yna
gwelais ANACONDA ar fin
ymosod arnai ond gyda rhyddhad
neidiais am y botwm "Off'. Aeth y
sgrin yn ddu fel bol buwch.
Dringais i fyny 'r ysgol, ond wrth
Iwc nid un o ysgolion y gem, ond
ysgol fy ngwely capten. Rhaid i mi
ffonio fy ffrindiau yn y bore i
ddweud am y GEM! ! !

Cyrhaeddodd Dafydd a Tomos bore
trannoeth cyn i fi orffen fy
mrecwast. Roedden nhw'n llawn
cyffro i gael tro ar Y GEM newydd.
Rhuthron ni lan y grisiau fel
hwliganiaid gwyllt gan faglu dros
ein gilydd. Gwasgais y botwm
"On".Gwelon ni SONY mawr ar
draws 'y sgrin ac yna
ymddangosodd y geiriau "Nadroedd
ac Ysgolion" mewn print hen
ffasiwn. Diflannodd y cyffro oddi
ar wynebau fy ffrindiau.
Chwaeaeon nhw'r gém ddwy waith
neu dair ond roeddwn ni'n gwybod
o waelod fy nghalon nad oedden
nhw'n mwynhau o gwbl.

Sylwais eu bod nhw'n edrych yn
hurt ar ei gilydd. Agorais fy ngheg i
geisio esbonio bod rhywbeth mawr
0'1 le ond am ryw rheswm roeddwn
i'n hollol fud. Dywedodd Tomos
"Dwi wedi joio Iolo ond 'dwi
newydd gofio bod gwaith cartref
gen i wneud." Pesychodd Dafydd
am funud a dweud "Gé€m...ym.....
wahanol Iolo ond mae rhaid i fi
ymarfer llaw chwith ar y piano."
“Nes i fy ngorau glas i wenu ond
teimlais yn siomedig wrth iddynt
fynd adref.

Cerddais yn ben isel lan y grisiau
gan deimlo'n unig. Roedd Mam a fy

chwaer yn siopa ym marchnad
Pontypridd, felly dim ond fi a Mew,
y gathfach ddu a Cefin fy mochdew
oedd yn y t§. Cysgai Cefin yn glyd
o dan y blawd llif yn ei gawell a
Mew yn canu grwndi yn ei basged.
Teimlais fel taflu y gém mewn i'r
bin sbwriel ond penderfynais rhoi
un cynnig arall arni. Cyffyrddais ar
y botwm i ddechrau'r gém a'r eiliad
honno saethodd yr ANACONDA
allan drwy’r sgrin yn syth amdanaf.
Llyncais fy mhoer a cheisio dianc o
dan fy ngwely capten, OND! roedd
y neidr yn rhy gyflym a llwyddodd
i afael yn fy nghoesau a'm llusgo i
ganol yr ystafell.Ceisiais
ddefnyddio ysgol fy ngwely capten
i ymladd y bwystfil gwyllt. Agorodd
yr ANACONDA ei geg a llyncu'r
ysgol mewn chwinciad.
Dechreuodd yr ANACONDA fy
ngwasgu'n galed a dechreuais
lewygu........ ond saethodd y drws ar
agor a sleifiodd panther mawr du i
fewn.Neidiodd dros fy mhen a
suddodd ei grafangau miniog i
mewn 1 wddf yr ANACONDA.
Llwyddais i ddod yn rhydd a lapio
fy hunan o gwmpas cawell Cefin
(roedd en dal i gysgu).Roedd yr
ymladd yn ffyrnig a gwaed yn tasgu
dros y lle, ond or diwedd
cwympodd yr ANACONDA ir
llawr yn farw. Sleifiodd y panther
allan trwy'r drws.

Yr eiliad honno agorodd Mam y
drws ffrynt a gwaeddais,

"A! gwyliwch Mam, mae panther
ar dop y grisiau."
Atebodd Mam gan ddweud,"Dim
ond Mew sydd yna'n cysgu, well i ti
fynd i'r gwely'n gynnar heno."

Roedd y llawr yn wag unwaith eto
ar sgrin yn ddu. Mae rhaid fy mod
wedi dychmygu'r cyfan.Teimlais yn
unig unwaith eto a roeddwn ar fin
rhoi'r ddisg yn 6l yn y cas pan
welais beth oedd ar y claw r.Un
panther sgleiniog du yn llarpio
ANACONDA aTr teitl, LLADD

Iolo James

FFYNNON TAF NANTGARW
A GWAELOD Y GARTH

Gohebydd Lleol: Martin Huws

HEDDLU’'N DOD O HYD I
DDRYLL MEWN TY
Clywodd Llys Ynadon Pontypridd
fod heddlu wedi dod o hyd i ddryll
yn nhy Michelle Louise Mustow,
34 oed, yn Ffynnon Taf.

Roedd y dryll mewn bag plastig ac
roedd Mustow wedi dweud wrth yr
heddlu fod y dryll yn perthyn i
ddyn oedd wedi aros yn y t§ cyn
iddo gael ei arestio.

“Mae fy nghleient wedi bod yn
poeni’n fawr ers mis,” meddai Nick
Lloyd ar ran yr amddiffyn.
“Neithiwr fe baciodd ei heiddo
gwerthfawr rhag ofn y byddai’n
mynd 1’r carchar.”

“Mae meddu ar ddryll yn fater
difrifol iawn,” meddai’r ynad
cyflogedig Vivian Manning-Davies.
“Ond mae’r achos hwn yn
eithriadol gan fod rhywun arall

o9

wedi dod a’r dryll i’r t§.

Roedd yn arwyddocaol, meddai,
nad oedd modd tanio’r dryll a bod
Mustow wedi tynnu sylw’r heddlu
at y dryll. Cafodd Mustow ddedfryd
ohiriedig o dri mis a’i gorchymyn i
dalu £55 o gostau.

MIL MEWN ANGLADD

Roedd twa 1,000 yn bresennol yn
Eglwys Gadeiriol Llanelwy yn
angladd Griff Evans fu farw ar
Ionawr 23.

Yn y gwasanaeth talodd aelodau’r
teulu a staff y BBC deyrngedau i
reolwr llwyfan Who Wants to be a
Millionare? ac ysgrifennodd Ann
Robinson amdano mewn papur
newydd. Cydymdeimlwn & Sioned
Mair a’i theulu.

ANELU AT FWY NA £1,500
Pob lwc i bar o Ffynnon Taf sy’n
bwriadu codi mwy na £1,500 ar
gyfer Diwrnod y Trwyn Coch.

Yn Neuadd Pentre Gwaelod-y-

Garth ar Fawrth 10 bydd Rob a
Caroline Mouncher yn dawnsio’n

ddibaid am 10 awr o hanner dydd
tan ddeg y nos.

“Y tro diwetha codon ni £1,500,”
meddai Mr Mouncher. “Y tro hwn
rydym yn anelu at godi mwy gan
fod hwn yn achos da iawn.”

MARW MARGARET
BILLINGHURST

Yn dawel ar Chwefror 19 yn
Ysbyty Brenhinol Morgannwg,
Llantrisant, bu farw Margaret Ellen
Billinghurst, Moy Road, Ffynnon
Taf, gwraig y diweddar Edward
John, mam Roy, mam-yng-
nghyfraith Marion a modryb Jill a
Tommy. Roedd y gwasanaeth a’r
traddodiant yn Amlosgfa Glyntaf,
Pontypridd, ar Chwefror 26.
Cydymdeimlwn a’r teulu.

CYNGOR YN GWRANDO AR
DRIGOLION?

Mae Cyngor Sir Caerdydd yn trefnu
mwy o fysys i Waelod-y-Garth.

Penderfynodd Bws Caerdydd atal
gwasanaeth 33A o’r pentre i
Gaerdydd Hydref diwetha “am
resymau masnachol”. Ers hynny,
mae’r cyngor wedi bod yn talu am
wasanaeth dros dro “er mwyn
sicrhau fod rhai heb geir yn gallu
cyrraedd canol y ddinas”.

Ar 0l cynnal arolwg o’r trigolion yn
ddiweddar penderfynodd y cyngor
gyflwyno rhagor o fysys yn ystod
oriau anterth, sef gwasanaeth 33B
sy’n gadael y pentre am 7.55 y bore
ac yn gadael Yr Ais am 5.30 y nos.
Daeth y drefn newydd i rym ar
Chwefror 19.

MARW ALLAN LAMPERT

Yn dawel yn Ysbyty Wonford,
Caerwysg, Gorllewin Lloegr, ar
Chwefror 1 bu farw Allan, gwr
Gaynor am 54 o flynyddoedd, tad
Marion, tad-yng-nghyfraith Terry, a
thad-cu Thomas, Joseph ac Amber.

/DIGWYDDIADAU\

CAPEL BETHLEHEM, Gwaelod-
y-Garth, 10.30am. Mawrth 4: Y
Gweinidog (Cymun); Mawrth 11:
Y Gweinidog; Chwefror 18: Y
Parchedig Cath Williams; Chwefror
25:Y Gweinidog.

CYLCH TI A FI, Ffynnon Taf:
brynhawn Mercher yn ystod y
tymor, 1.15-2.45pm, Neuadd
Pentre’ Ffynnon Taf. Mwy o
fanylion: Jo Jones, 029 20 810600.

CYLCH MEITHRIN Gwaelod-y-
Garth, 9-3.15, Festri Capel
Bethlehem, Gwaelod-y-Garth.

CYMDEITHAS ARDDWROL
Ffynnon Taf a’r Cylch: dydd
Mawrth cynta’r mis, Clwb Cyn-
Aelodau’r Lluoedd Arfog, Glan-y-
Llyn. Manylion oddi wrth Mrs
Toghill, 029 20 810241.

YSGOL GWAELOD-Y-GARTH:
Dydd lau, Mawrth 8, Eisteddfod yr
Ysgol; Dydd Sadwrn, Mawrth 10,
Eisteddfod Gylch; Dydd Iau,
Mawrth 15, Gwasanaeth Pete
Hodge; Dydd Sadwrn, Mawrth 24,
Eisteddfod Sir; Dydd Tau, Mawrth
29, Diwrnod Darganfod
Techniquest; Dydd Mercher, Ebrill
11, diwedd tymor i’r plant; Dydd
ITau, Ebrill 12, Diwrnod
hyfforddiant-mewn-swydd 1i’r
athrawon.

N /

Roedd y gwasanaeth ar Chwefror 9
yn Eglwys Unedig Ffynnon Taf a’r
traddodiant ym Mynwent Ffynnon
Taf. Cydymdeimlwn &’r teulu.

MARW HELEN EDWARDS

Yn dawel ar Chwefror 8 yng
Nghartre Nyrsio Dyffryn Ffrwd,
Nantgarw, bu farw Helen Margaret
Edwards (Nellie), gwraig vy
diweddar David, a mam Lynne,
Nan ac Alun.

Roedd y gwasanaeth yn Eglwys
Unedig Ffynnon Taf ar Chwefror
16 a’r traddodiant yn Amlosgfa
Glyntaf, Pontypridd.
Cydymdeimlwn a’r teulu.



Ysgol Gyfun
Rhydfelen

SER Y BYD TELEDU

Yn ddiweddar mae Lowri
John, BL.7 a Shaun Phillips, BL7
wedi cael llawer o hwyl yn
gwisgo lan fel plant o’r 19G.
Ond nid gwers Hanes yn Ysgol
Gyfun Rhydfelen oedd hyn!
Cafodd y ddau eu dewis gan
Gwmni Deledu Fflic 1 actio yn
eu cyfres newydd o’r enw “Tales
from Wales” a fydd yn cael ei
darlledu yn ystod y gwanwyn.

Cyfres hanesyddol ydyw ac
mae’r ddau ddisgybl yn
ymwneud & stori “Merched
Beca”.

Dwedodd Lowri, “Dwi’'n actio
fel merch o’r enw Elizabeth sy’n
mynd ar daith 1 brynu Beibl.
Dwi hefyd yn chwarae cymeriad
arall o’r enw Megan sy’n byw ar
fferm.  Cefais gyfle i odro
buwch ond, yn anffodus roedd
yn rhaid i1 fenyw sgwirtio dwr o
bistol 1 fewn 1’r bwced — doedd
dim diddordeb gan y fuwch!”

Nid dyma’r tro cyntaf i’'r ddau
berfformio o flaen y camera.
Dwedodd Shaun “Dwi’n
mwynhau ffilmio’n fawr iawn ac
yn edrych ymlaen 1’r tro nesaf.”

Fe fydd y gyfres yn cael ei
darlledu bob dydd Mawrth o 15
Mai tan 19 Mehefin am 9.30
a.m. Cofiwch setio’r fideo!

Cerddor Clasurol

Os oes gennych ddiddordeb
mewn cerddoriaeth glasurol, yn
enwedig darnau gyda’r cello fel
prif ffocws, yna, yn y dyfodol
agos, gwrandewch am enw
cerddor ifanc o Ferthyr — Ciaran
Jenkins.

Y mae Ciaran yn aelod o’r
Chweched Dosbarth yma yn
Ysgol Gyfun Rhydfelen. Er ei
fod yn awyddus i lwyddo yn ei
waith academaidd, cerddoriaeth
yw ei ddyfodol . Yn ddiweddar
enillodd gystadleuaeth Rotary
“Cerddor Ifanc Merthyr” am y
trydydd tro! Fe fydd yn symud
ymlaen felly at y rownd nesaf yn
Llanfair ym Muallt fis Mawrth.
Os fydd yn llwyddiannus, fe

Diwrnod Trwynau
Coch 2001

Annwyl Olygydd,

Mae Diwrnod Trwynau Coch 2001
yn prysur nesau - 16 MAWRTH
2001 yw'r dyddiad i'w nodi yn eich
dyddiadur. Mae'r trefniadau yn
hynod o gynhyrfus, y gwaith yn
hynod o brysur, ac mae'n hynod o
bwysig ein bod ni'n codi cymaint o
arian 4 phosib ar gyfer yr holl
brosiectau ryn ni'n eu helpu.

Felly manteisiwch ar y cyfle hwn
i ddod yn rhan o'r hwyl!
Ymlaciwch dipyn bach, rhowch
wen ar eich gwefus, a chodwch
arian ar gyfer Diwrnod Trwynau
Coch 2001. A meddyliwch pa mor
fendigedig fydd y peth it gymuned
gyfan - cyfle i bawb dod at ei
gilydd a chael diwrnod i'r brenin yr
un pryd.

Ac mae mor rhwydd gwneud
rhywbeth! Gwisgwch rywbeth coch
ar gyfer y diwrnod noddwch y plant
i fod yn dawel drwyr dydd -
rasiwch o amgylch yr ardal yn eich
trons a welingtons llawn bins neu
herio'ch cor Ileol i wneud cyngerdd

fydd yn cystadlu yn y rownd
derfynol yn Theatr Brycheiniog
yn union fel y gwnaeth yn y
gorffennol! Y llynedd daeth
Ciaran yn ail wrth iddo gystadlu
yn erbyn pobl ifanc o Dde,
Gorllewin, Dwyrain a
Chanolbarth Cymru.

Nid yn unig mae Ciaran yn
canu’r cello fel unigolyn, y mae
hefyd yn aelod o Gerddorfa
Ieuenctid Cymru ac y mae’n
edrych ymlaen yn fawr iawn i
ennill e1 le yn y gerddorfa eto
eleni. Meddai Ciaran “Dwi’'n
awyddus iawn 1 ail ymuno a’r
gerddorfa oherwydd mae
gennym daith o gwmpas
Iwerddon eleni. Mae hyn yn rhoi
cyfle 1 ni fwynhau gyda
cherddorion ifanc eraill a hefyd
yn thoi cyfle i mi olrhain fy
ngwreiddiau gan fod fy mam yn
dod o Iwerddon yn wreiddiol, er
el bod yn siarad Cymraeg yn
rhugl erbyn hyn.”

Pob lwc 1 t1, Ciaran.

yn gwisgo trwynau coch! Rwy'n
amgau testun handi gyda'r Ilythyr
hwn, it dim er mwyn Iledaenu'r
gair drwy eich papur bro.

Yn ddelfrydol, fe fydden i'n anfon
siec atoch chi ar gyfer dwy dudalen
chwe lliw yn eich papur bro, gyda
rhyw jinglarins smart er mwyn
denu'ch cymuned chi i gymryd
rhan. Ond wrth gwrs, allwn ni ddim
fforddio hwnna, felly rwy'n gofyn i
chi gymryd y cam cynta a rhoi'r
cyfle i'ch cymuned cymryd rhan.

Pluen yn ein het ni yn Comic
Relief yw'r ffaith ein bod ni'n
gweithio yn unol ag egwyddor y
Bunten Aur - sef gwarant ar gyfer
pob punt sy'n cael ei rhoi (dros
£174 miliwn ers 1985) y bydd punt
yn mynd tuag at helpu pobol dlawd
a difreintiedig yn Affrica a
Phrydain, fel eu bon nhw'n gallu
helpu eu hunain. Mae hynny'n
golygu hefyd fydd yr un ddimau o'r
arian fyddwch chi'n ei godi yn cael
ei wario ar weinyddu Comic Relief
- fydd dim ohono fe yn mynd i1 dalu
‘nghyflog i. Fydd y pres i gyd yn
cael ei wario ar brosiectau.

Er dechrau Comic Relief, ryn ni
wedi rhoi 190 o grantiau i
brosiectau sy ar waith yng
Nghymru; cyfanswm o £3,116,595.
Mewn gwirionedd, ryn ni wedi
gwario mwy y pen yng Nghymru
nag yn unman arall ym Mhrydain -
ar brosiectau pwysig sy'n helpu'r
ieuenctid, yr henoed, pobol anabl a
phobol sy'n dioddef ar Ol trais yn y
cartref.

Diolch o galon am roi o'ch amser
i ddarllen y Ilythyr hwn. Rwy am
bwysleisio mai cymorth fel eich
cymorth chi allai wneud cymaint o
wahaniaeth i gymaint o fywydau.

Am fwy o wybodaeth, logiwch
mlaen ar ein safle ni ar y we
(www.comicrelief.com) neu er
mwyn cael pecyn codi arian
ffoniwch 09068 20 2001
(galwadau'n costio 60c y funud).
Pob dymuniad da.

Linda Ceri Jones

Rheolwr Nawdd, Cymru
7-8 Park Place

YSGOL GYFUN
LLANHARI

Siarad Cyhoeddus

Mis diwethaf mi ges i a dau arall o
ddisgyblion Llanhari y fraint o
fynychu cystadlevaeth siarad
cyhoeddus rhanbarthol yn ysgol
Gwynllyw. Roedd na chwe ysgol
yn bresennol ac fe fwynhaodd pawb
y profiad. Roedd y gystadleuaeth yn
caniatdu i'r timau ddewis eu testun
yn hollol agored ac fe benderfynom
ni ddadlau ar y pwnc “a ddylem ni
gyfreithloni pob cyffur er lles pobl
Cymru.' Morgan Williams oedd yn
cadeirio'n pwnc ni. Rhaid oedd iddo
gyflwyno'r testun a chloi'r ddadl. Fi
oedd yn cynnig y pwnc a Nadine
oedd yn ei wrthwynebu. Roedd
Nadine yn dda iawn ac mae
gennym lawer o waith diolch i
Morgan am iddo gamu mewn ar fyr

rybudd.
Ar 61 i bawb wneud eu
cyflwyniad cawsom oll ein

hebrwng i stafell arall i gael te a
chacenni. Roedd y sgbns yn neis
iawn ac fe fwytais i bump ohonynt.
Tra ro ni'n stwffio fy hun, roedd y
beirniaid yn penderfynu ar vy
marciau ac ar Ol tua chwarter awr
cawsom ein hebrwng yn 6l i mewn
it stafell. Glantaf a enillodd y
gystadleuaeth ac roedd hynny'n
benderfyniad teg a chyfiawn yn fy
marn i. Roedd y frwydr am yr ail
safle'n un agos iawn a Gwynllyw
enillodd y frwydr o drwch blewyn.
Ni oedd yn drydydd, ac er ei bod
hi'n anodd derbyn colled mor agos,
eto roedd y penderfyniad yn
gyfiawn. Siaradwr o Wynllyw a
gafodd y wobr o fod yn “siaradwr y
gystadleuaeth' ac roedd yn llawn
haeddu'r wobr. Roedd yn siarad yn
hynod naturiol fel petai'n siarad efo
ffrind, ac rwy'n sicr fod ganddo
ddyfodol disglair fel gwleidydd neu
gyfreithiwr. Bydd ysgol Glantaf a
Gwynllyw'n mynd ymlaen i
gystadlu ar lefel ryngwladol, ac er
na enillom ni fe fwynheuom vy
profiad, a phob lwc it ddwy ysgol
fuddugol yn y gystadleuaeth
ryngwladol.
(enwau’r tri
Morgan Williams,
Nadine Beaton)

chystadleuydd -
Ifan Glyn,

Gweithdy Dawns

Cynhaliwyd y cyntaf o dri gweithdy
dawns yn ddiweddar ar gyfer
hyfforddi gwahanol fathau o

ddawns. Mae’r nesaf ar 21 Mawrth
gan gwmni Diversions ac mae’r
plant sy’n dod ar y cwrs hefyd yn
cael y cyfle i fynd i wylio
perfformiad gan y cwmni yng
Nghanolfan Berwyn, Nantymoel ar
22 Mawrth.

Daw’r trydydd gweithdy oddi
wrth Nwyfiant Cymru ar y 6ed
Ebrill.

Rhwng y 3 gweithdy bydd 100 o
ddisgyblion yn cael y profiad o
ddysgu steil arbennig o ddawns ac 1
greu dawns eu hunain.

Llwyddiant Athletau
Mae Rhian Phillips Bl 7 wedi
cynrychioli’r ysgol mewn
cystadleuaeth Traws Gwlad ac yn
gwneud yn dda iawn. Mewn
cystadleuaeth dan-do yn ddiweddar
aethpwyd & thim o ferched Bl 8 i
gystadlu am y tro cyntaf a chafwyd
nifer o berfformiadau da gan nifer
ohonynt. Daeth Rhian yn gyntaf yn
y gystadlevaeth rhedeg pellter
canol.

Mae’r timau chwaraeon mor
brysur ag erioed yn chwarae nifer o
gemau mewn gwahanol

gystadlaethau P&l Rwyd, Hoci a
Rygbi. Enillodd tim Hoci Bl 10 yn
erbyn Rhydfelen yn ddiweddar.
Llongyfarchiadau i Sarah Walford
Bl 9 ar gael ei chyflwyno a theitl
Chwaraewraig y Sir mewn noson
gyflwyno ym Mryncelynnog.

Paffio

Mae Geraint Davies o flwyddyn 11
wedi ennill dau deitl paffio arall.
Yn Bargoed bu'n paffio ym mis
Ionawr ac fe enillodd teitl
“Bachgen Ysgol Cymru” allan o
ysgolion Cymru i gyd.

Ar nos Sadwrn 10ed o Chwefror
bu'n paffio yn Gelligaer ac fe
enillodd teitl "Pencampwr Ieuenctid
Cymru”.

Mae Geraint yn bwriadu ymuno
a’r heddlu ar 6l gadael yr ysgol ac
fe fydd yn parhau gyda’r paffio yn
yr heddlu.

Canu’r Delyn

Llongyfarchiadau 1 Osian Rhys
sydd wedi llwyddo mynd drwodd
i’r rownd nesaf yng
Nghystadleuaeth Clwb Rotari
Rhondda Cynon Taf yn canu’r
delyn.

GRADD ALLANOL

Prifysgol Cymru

Cymru?

Ryngwladol?

¢ Ehangu gwybodaeth
¢ Ennill cymhwyster

manylion pellach.

» A hoffech roi sglein ar eich Cymraeg ysgrifenedig?
¢ Neu wybod mwy am fawrion byd llenyddol a hanesyddol

« Neu ddysgu'r sgiliau sylfaenol ym myd busnes?
¢ Neu feistroli'r Ffrangeg neu'r Wyddeleg neu'r Llydaweg?
* Neu bori ym meysydd Ffilm a Theledu neu Wleidyddiaeth

Dyma eich cyfle CHI i brofi addysg prifysgol drwy ddilyn
cyrsiau rhan-amser dan ofal rhai o ddarlithwyr mwyaf profiadol
Prifysgol Cymru, Aberystwyth.

AIDYMARCYFLE Y BUOCH YN DYHEU AMDANOQO?

¢ Gwneud ffrindiau newydd
¢ Gwireddu breuddwyd oes

Anfonwch NAWR am restr gyflawn o't cyrsiau a gynigir, a

P. Lynne Williams
Cyfarwyddwr Academaidd y Radd Allanol
Adran y Gymraeg
Yr Hen Goleg, Stryd y Brenin,
Aberystwyth, Ceredigion, SY23 2AX
Ffon: 01970-622050 E-bost: ppj@aber.ac.uk

Hybu rhiagoriacth meton dysgue ac ymchwoil




GILFACH GOCH

Gohebydd Lleol: Betsi Griffiths

Nol Adre

Mae'n dda i glywed fod y Parch
D.D.R.Phillips yn teimlo'n well ac
yn awr yn Ol adre wedi treulior
Nadolig yn yr ysbyty. Croeso adre.

Gwellhad

Dymuniadau gorau am wellhad
buan i Miss Edwina Roberts
Cambrian Avenue sydd wedi ei
symud 1 Ysbyty Llwynypia.
Gobeithiwn y bydd hi'n teimlo'n
well cyn bo hir.

Marwolaeth

Roedd yn drist 1 glywed am
farwolaeth Mrs Charlotte Roberts ar
ddiwedd Ionawr yn 95 oed. Rhai
blynyddoedd yn 06l , oherwydd
afiechyd symudodd hi a' i gwr y
diweddar Mr Bob Roberts i fyw at
eu merch Mrs Myfanwy Hunt yn
Nhonyrefail. Roedd Mr a Mrs
Roberts yn enwog am eu lleisiau a'u
doniau ym myd y gin ac roeddent
yn aelodau yn hen Gapel Libanus .
Estynnwn ein cydymdeimlad i
Myfanwy a Dyfrig a' u teuluoedd
yn eu profedigaeth.

Ffarwelio

Dymuniadau gorau i Mrs Ros Davis
Swyddog Datblygu'r Celfyddydau
syn ein gadael i1 weithio fel
Swyddog Datblygu'r Celfyddydau i
Gyngor Rhondda Cynon Taf
Diolchwn i Ros am y gwaith mae hi
wedi ei wneud yn y cwm a chofiwn
yn arbennig am y dyddiau i brofi
crefftau at Gyngerdd o Fawl ym
mis Tachwedd. Roedd swydd Ros
yn cael ei gefnogi gan Gronfa
Loterit Cyngor Celfyddydau a
deallwn fod grant ar gael ar gyfer
blwyddyn arall Pob hwyl iddi yn ei
swydd newydd.

Gymanfa Ganu

Bydd eglwysi Calfaria a Moreia yn
teithio i Gaerdydd Nos Sul
Chwefror 25 ain i Gymanfa
flynyddol yr Arglwydd Faer. Bydd
yn chwith iawn heb Mr Glynne
Jones ond edrychwn ymlaen at
arweinyddiaeth Mr Alun Tregelles
Williams.

Ysgol Heol y Celyn

Sain Ffagan

Ym mis Chwefror fe aeth adran y
babanod ar drip or ysgol i Sain
Ffagan i ddysgu am siopa ers
talwm. Fe aeth dosbarthiadau 2C,
3C, 2E a 3E sef yr adran Gymraeg a
Saesneg. Tra ar eu hymweliad
cafodd y plant sgwrs gyda Mrs
Betsan Evans am yr hen siop sydd
yn Sain Ffagan sef Siop y Gwalia.
Roedd y plant wedi mwynhau eu
hymweliad yn arw ac yn amlwg
wedi dysgu cryn dipyn.

Yn ogystal & thrip y babanod
cafodd yr adran iau Cymraeg fynd i
weld pantomeim Dafydd Hywel sef
"O! Cryms Dim Babra Bara' yn y
Miwni ym Mhontypridd. Cafodd y
bore ei lenwi gyda bloeddio plant a
chwerthin uchel a diweddglo o
ddawnsio ar y llwyfan. O ymateb y
plant roedd yr ymweliad i'r Miwni 1
wylio'r panto yn un llwyddiannus a
llawn mwynhad.

Ysgol Pont Sion
Norton

Jambori

Aeth criw o ddisgyblion o
flynyddoedd 5 a 6 i ymuno yn hwyl
a sbri Jambori yr Urdd yng
Nghanolfan Hamdden Llantrisant,
bore dydd Iau, Chwefror 15fed.

Eisteddfod yr Ysgol

Cynhaliwyd Eisteddfod yr ysgol
Ddydd Gwener, Chwefror 16eg.
Ein beirniad eleni oedd Mrs. Lynne
Jones (Cerdd) a Mrs Helen East
(Llefaru). Dewiswyd tri ym mhob
cystadleuaeth 1 gynrychioli’r ysgol
yn Eisteddfod Gylch yr Urdd a
gynhelir ar Fawrth 10fed.

Dathlu Gwyl Ddewi

Cynhelir cwis yng Nghlwb Rygbi
Cilfynydd ar Fawrth laf, wedi ei
drefnu gan y Gymdeithas Rhieni
Athrawon i1 ddathlu Gwyl Ddewi.

Pencampwyr

Chwaraeon yw gweddill hanes y
mis yma, sef llwyddiant yr ysgol a
rhai disgyblion wunigol yn
ymgymryd mewn gwahanol
feysydd ym myd chwaraeon.
Cymerodd Brian Davies dosbarth
5C ran mewn cystadleuaeth rasio
beiciau modur categori 65cc, ond
yn anffodus cafodd ddamwain gas o
ganlyniad i gyflwr y ddaear o achos
amgylchiadau y tywydd, felly ni fu
yn llwyddiannus.

Canmoladwy iawn yw gwaith
caled Samantha Harris wrth ddysgu
Karate. Cafodd Samantha brawf a
llwyddodd i wella ei safon ac mae
nawr wedi cyrraedd lefel 4 sef y
gwregys gwyrdd a dau streipen
coch. Nid Samantha oedd yr unig
un i Iwyddo gyda Karate,
llwyddodd Amy Gratton i gael ei
belt gwyn.Un arall sydd yn
ymgymryd mewn chwaraeon tebyg
yw Rhian Cooper. Cafodd Rhian
brawf Jiwdo ac mae hi nawr wedi
llwyddo i gael gwregys coch.

Chwaraeodd tim Pél-rwyd yr
ysgol yn erbyn Pont Sidn Norton ar
Chwefror yr ail, ac ennill y gém o
9-1. Roedd y bechgyn yn chwarae
Rygbi ar Chwefror y seithfed
hefyd, ennill oedd eu hanes hwy yn
erbyn Craig yr Hesg 0 59-0. Da
iawn nhw!

Ond llwyddiant pennaf yr ysgol
eto y mis yma oedd y tim Athletau.
Ar ddydd Sadwrn y trydydd ar ddeg
o Ionawr cymerodd y tim ran yn y
gystadleuaeth “Fun in Athletics'
sydd yn cael ei drefnu gan Norwich
Union, a oedd yn cael ei gynnal yn
Athrofa Prifysgol Cymru Caerdydd
(UWIC). Cymerodd deuddeg tim
ran yn y gystadleuaeth o bob rhan o
Dde Cymru. Ymunodd yr ysgol
gyda thim o Ysgol Gynradd Rhigos
i greu tim o'r enw Rhondda Cynon
Taf “All Stars'. Ennill oedd hanes
tim y bechgyn a thim y merched,
wedi cystadlu mewn nifer o
feysydd fel rhedeg, naid hir, ras
gyfnewid, taflu gwaywffon a nifer o
rai eraill. Felly llongyfarchiadau
mawr iddynt am fod yn rhan o’r tim
gorau yn Ne Cymru, a daliwch ati!

CREIGIAU

Gohebydd Lleol: Nia Williams

Priodas hapus!

Llongyfarchiadau - sobor o hwyr -
ond, hollol diffuant 1 Iwan a Catrin
Thomas a briododd 'n 61 yn yr
hydref. Daw Catrin o Gaerdydd yn
enedigol ac Iwan o Ystrad Mynach,
ond bellach maent wedi hen
ymgartefu yn y Creigiau. Priodwyd
y ddau yng Nghapel y Babell,
Groesfaen gan y Gweinidog, y
Parch. Ritchie Osborne - ac yn
ystod y gwasanaeth cafwyd
darlleniadau gan Eleri, chwaer
Iwan, a Nia, chwaer Catrin. Pob
bendith i'r ddau ohonoch.

Cyngerdd Christian
Nos Iau, y cyntaf o Chwefror yn
Eglwys Gadeiriol Llandaf,

Caerdydd cynhaliwyd cyngerdd
arbennig iawn - cyngerdd i ddathlu
bywyd byrhoedlog bachgen
arbennig iawn - Christian Thomas,
a fu farw mor greulon o ifanc ar y
trydydd ar hugain o Hydref y
llynedd. Gweledigaeth ei chwaer
fach Katie ydoedd y cyngerdd
arbennig yma - ei dymuniad oedd
coffau Christian a cheisio codi arian
er mwyn gwneud ymchwil pellach i
broblemau calon yn yr ifanc, yn
ogystal. Daeth llu o artistiaid i
gyfrannu at Iwyddiant y noson.

Cor Ysgol Creigiau gychwynnodd
y noson gyda'u perfformiadau
graenus a swynol, yna cafwyd
unawdau clasurol gan Joanne
Thomas, merch ifanc yn wreiddiol
o Donyrefail, sydd bellach wedi
dod yn unawdydd amlwg yn sgil ei
llwyddiant yng nghystadleuaeth
Cantores Gymraeg Ifanc vy
Flwyddyn 2000 yn Neuadd Dewi
Sant, Caerdydd. Bydd Joanne yn
cynrychioli Cymru yng
nghystadleuaeth Canwr y Byd yng
Nghaerdydd yn 2001.

Cyfrannodd Cor Meibion Aber
Valley, dan arweiniad medrus iawn
Geraint Evans, wledd o ganu
amrywiol - ot ysbrydoledig'La
Vergine Degli Angeli' gan Verdi i
'fedley’ o ganeuon Abba! Gyda
chymorth arbennig iawn Siriol
Williams. Canodd Cor Ysgol
Plasmawr yn hyfryd ac fe gafwyd
cyngerdd o fewn cyngerdd fel
petae, gan y delynores fyd enwog,

Capel y Tabernacl
Efailisaf

criw o bobl wedi bod yn casglu
ynghyd yn y pentre i annog ei
gilydd i fyw bywyd Cristnogol.

Mae'r capel yn gryfach heddiw nag
erioed or blaen. Mae'r aelodau'n
drawsdoriad da o rhan oed a
chefndir crefyddol.

Darparwn:

oedfaon pwrpasol

addysg fywiog ar gyfer yr ifanc
gefnogaeth i’n gilydd

groeso parod 1 newydd ddyfodiaid

Rydym yn:
barod i barchu'ch barn
frwd 1 gefnogi gwaith da a

chreadigol yma neu dros y mor

Mae'r aelodau presennol yn cael
eitha hwyl ar bethau

Ymunwch a ni

Am wybodaeth cysylltwch a'r
Parchg. Eirian Rees (01443)
202873 neu
Dewch i'r cyfarfod Cymraeg ar fore
Sul am 10.45

CAN I GYMRU
2001

Llongyfarchiadau i ddwy ferch o’r
Beddau sydd yn gyd-gyfansoddwyr
y gan serch GWELD Y GWIR yn y
gystadleuaeth Can i Gymru a

ddarlledir ar S4C ar Ddydd Gwyl
Dewi.
Dyma’r tro cyntaf i Janine

Batcock a Naomi Lewis gystadlu
yn y gystadleuaeth hon ac fe gafodd
y ddwy sioc wrth dderbyn vy
newyddion eu bod nhw wedi
llwyddo i gyrraedd y rhestr fer!
Mae Janine yn gweithio yn Adran
Iechyd Gyhoeddus y Cynulliad
Cenedlaethol tra bod Naomi yn
gweithio efo asiantaeth henoed yng
Nghaerdydd.

Caryl Thomas.

Roedd yna nifer o uchafbwyntiau
- ond efallain wir mair prif
uchafbwynt ydoedd perfformiad
Katie Thomas ei hun - canodd Katie
'All Things Bright and Beautiful'
gyda'r fath deimlad, fel y gwnaeth
gyffwrdd a chalonnau pob un or
gynulleidfa yn yr Eglwys Gadeiriol
y noson honno.

Cyflwynwyd y cyngerdd gan
ddau o brif gyflwynwyr HTV
Cymru - sef Nicola Heywood-
Thomas ac Arfon Haines Davies.

CYMDEITHAS
FFYNHONNA
U CYMRU

AnnwylOlygydd

Ar hyn o bryd mae Cymdeithas
Ffynhonnau Cymru yn ceisio casglu
gwybodaeth am ffynhonnau siroedd
de Cymru, gyda'r bwriad o
gyhoeddi cyfrol amdanynt fel sydd

eisoes wedi ei wneud am
ffynhonnau'r canolbarth a'r
gogledd.

Byddem yn falch iawn o dderbyn
unrhyw wybodaeth am ffynhonnau
eich bro, yn enwedig os oes hanes
i'w dwr fod yn llesol at wella
anhwylderau ac afiechydon.
Hoffem wybod enw'r ffynnon, ei
lleoliad a sut i fynd ati, ei maint, ei
siap a't chyflwr, pwy yw'r
perchennog ac unrhyw
draddodiadau amdani sydd ar gof a
chadw.

Mawr obeithiwn y byddwch yn
fodlon cynnwys y llythyr hwn yn
eich papur ac y bydd ein cais am
wybodaeth yn llwyddiannus.

Yn gywir,

Eirlys Gruffydd
Ysgrifennydd

Argel, Parc Hendy,

YR WYDDGRUG.

Sir Y Fflint. CH7 1 TH4



S4C~

COGINIO YN Y
CYMOEDD

Nid nepell o fan hyn cafodd
DUDLEY NEWBERY ei eni.
Mae'n un o drefi enwocaf cymoedd
y De, roedd yn gynefin i
gyfansoddwyr ein hemyn
cenedlaethol, Evan a James James
ac yn gartref i un o arwyr cerddorol
ein hoes - Tom Jones! Does dim
gwobrau am ddyfalu ble mae'r
cogydd talentog - Pontypridd wrth
gWIS.

Rhywbeth enwog arall a
gynhyrchir yn y dref ydy'r Groggs
ac er bod y cerfluniau bach yn talu
teyrnged 1 ddigon o sér o fyd
chwaraeon - prin oedd yr esiamplau
yn talu teyrnged i gogyddion -
hynny yw, nes bod Dudley’n
ymweld &’r siop!!

Rheswm arall am ymweld &'r

Grogg Shop oedd y ffaith bod
ganddi un o ffyrnau poethaf y
cymoedd - jyst y peth ar gyfer
rysdit gyntaf Dudley, Pizza Cartre'.
Bydd Dudley'n dangos sut mae
paratoi toes ffres ond os nad oes
amser gennych, gallwch ddefnyddio
bara pitta neu base parod oT
archfarchnad.
Un o hoff lefydd Dudley ym
Mhontypridd ydy'r farchnad sy'n
llawn bwydydd ffres a chymeriadau
lliwgar. Yno bydd Dudley'n coginio
llond plat o Risols Cig Oen ar gyfer
y siopwyr llwglyd.

Pan oedd y diwydiant glo yn ei
anterth daeth mewnfudwyr o
bedwar ban byd i gymoedd y De.
Yn eu plith oedd nifer o deuluoedd
Eidalaidd gyda'r rhan fwyaf yn agor
caffis a siopau hufen i4. Yn un o'r
tai bwyta hyn bydd Dudley’n
paratoi ei rysdit nesaf gan gyfuno
blas Eidalaidd a chynnyrch o
Gymru drwy greu campwaith gyda
phasta a bwyd y mor.

Fel arfer, bydd Dudley'n
defnyddio cynnyrch lleol ffres
mewn nifer o'l ryseitiau - mefus o
ardd ym Mhontypridd yw
cynhwysyn pwysig y Pavlova
Ffrwythau Meddal, tra bod DEWI
HUGHES yn cynnig llysiau o'l ardd
ar gyfer y Salad Nigoise.

Hefyd ar y rhaglen bydd Dudley'n
ein cyflwyno i’w rysdit gyntaf
erioed - sef half-loafer- hanner
torth, gyda'r bara wedi'i dorri allan
ot canol, wedii lenwi gyda
sglodion. Mmmm!

DUDLEY Nos lau, ar S4C

GOLFF - LLAWER MWY NA GEM

Os oes un peth sy'n cyfleur oes
fodern - ynat cwrs golff yw
hwnnw. Maen nhw wedi codi fel
madarch ar hyd a lled y wlad ac
wedi troi'n un o hobiau mwya
poblogaidd amser hamdden pobl o
bob cefndir. Os oedd y gamp ar un
adeg yn gamp ir cyfoethog -
bellach mae lle i bobl o bob poced,
siap, thyw ac oed i ddewis eu irons,
gweiddi "Four!” a gweddio am gael
birdie.

Y ffenomenon modern hwn a
ysbrydolodd yr awdur, sy'n
wreiddiol o Dregaron, Geraint
Lewis 1 lunior gyfres ddrama
ysgafn, Ponteifi, sydd wedi
cychwyn ar S4C ar nos Sul. Cwrs
golff yw maes holl ddrama, eironi a
digrifwch y comedi hwn wrth inni
gyfarfod teulu'r Morrisiaid,
perchenogion cwrs golff ym
mherfeddion Ceredigion.

Fferm oedd Ponteifi yn wreiddiol,
ond fel llawer i ffermwr fe
benderfynodd Emlyn Morris
(EMYR WYN) a'i wraig Llinos
Morris (BUDDUG JAMES) i
arallgyfeirio a throir tir yn gwrs
golff. O amgylch y busnes golffio,
mae cwrs bywyd cymeriadau brith
Ponteifi yn symud - gan landio
mewn ambell dwll a byncar ar y
ffordd!

Trwy lygaid Ryan Watts
(GWION HUW) y cawn lawer o
hanes cymeriadau Ponteifi.
Bachgen breuddwydiol o'r cymoedd
yw Ryan sy'n cwrdd a merch y
Morrisiaid, Mari (LOWRI
STEFFAN) pan fo hi yn Ffrainc ar

DUDLEY NEWBERY

ei gwyliau. Mae hi'n cwympo
mewn cariad yn syth gyda'r pigwr
grawnwin o Fleur-de-Lys (Fleur-
de-lys Cymru nid Ffrainc!) sy'n
arbenigo ar ddiwedd y cosmos ac
yn ei berswadio i ddod i fyw a
gweithio ym Mhonteifi. Ond a fydd
y teulu yn ei dderbyn? Mae ganddo
“handicap' amlwg - dyw e ddim yn
gyfarwydd a phobl y wlad a does
ganddo fo ddim clem am golffio!
Does fawr o ots gan frawd Mari,
Rhys (RHYS AP WILLIAM) - mae
en rhy brysur yn mercheta ac yn
sibrwd innuendos awgrymog i
glustiau golffwyr ifanc benywaidd.
Mae mam-gu Mari, Hannah Lloyd
(GWENYTH PETTY) yn fenyw
fodern, ryddfrydig sy'n treulio ei
hamser yn syrffior we ac mae'n
fwy na pharod i roi croeso i'r
sboner newydd. Ond dyw rhieni
Mari, yn enwedig Emlyn ddim yn
siwr o't berthynas hon o gwbl ac
ym mwthyn y greenkeepers yng
nghwmni Wnewl Glyn (RHYS
PARRY JONES) y mae'n gorfod
byw a gweithio fel "assistant
greenkeeper”. Ffermwr o'i gorun
i'w sawdl yw Glyn Lloyd ac mae'n
dal yn anhapus bod hen fferm ei
deulu wedi cael ei throi'n gwrs golff
hyd yn oed ddeng mlynedd ar 6l
iddo agor.

Fe ffilmiwyd y gyfres ar leoliad
yng Nghlwb Golff St Mary's Hill,
Pencoed ger Pen-y-bont ac roedd
rhai o'r cast wrth eu bodd gan fod
nifer ohonynt yn chwaraewyr golff
brwdfrydig. Roedd cynhyrchydd a
chyfarwyddwyr y gyfres Gwyn
Hughes Jones yn sicr o'r farn bod y
gyfres wedi taro ar syniad
gwreiddiol.

"Pan ddaeth Geraint Lewis atom
gyda'r syniad, fe wnaeth e apelio
atom yn syth. Roedd yn syniad
newydd ar gyfer cyfres ddrama ac
yn amserol hefyd gan fod golff mor
boblogaidd bellach. Ond yr hyn
syn arbennig am Ponteifi yw'r
croesdoriad lliwgar o gymeriadau
ynddi. Maen nhw'n dod o bob
cenhedlaeth ac i gyd yn gymeriadau
cofiadwy," meddai Gwyn.

Felly, os oes gennych chi awydd
hanner awr o chwerthin a
digrifwch, cofiwch ddod atom am
rownd wythnosol o golffio rywle
ym mherfeddion Ceredigion.

Enw arall am Genhinen Bedr yw'r
Daffodil. Chwiliwch yn y geiriadur am
eiriau eraill sy’'n cychwyn gyda ‘da’.

1.
2.

N o o s~

Losin i rai “gogs”. da

Daw rhain pan fyddwch yn liefen.
da___ _

Bydd rhain yn disgyn yn yr Hydref. da _ _
Pan fydd y ddaear yn crynu! d a
Stori o'r Beibl. da _ _ _

Gallwch wneud hyn mewn disgo. da _ _ _ _ _

Byddwn yn gwneud hyn adeg y Nadolig, Pasg a
Gwyl Ddewi. da_ _ _

8. Rhaid gwneud hyn i gwlwm.
da__ _

Mae'r ddraig goch ar
faner Cymru. Lliwiwch
y ddraig garedig hon.

www.s4c.co.uk

TRANSL888/889

Drama gyfres newydd shon sy’n cyfuno’r ysgafn, y digrif a'r

dwys. Ymunwch a theulu unigryw’r Morrisiaid sy’n rhedeg

Clwb Golff Ponteifi, ym mherfeddion gorllewin Cymru.




